An Salomon Fos (Proferpis)

Kapas akom

I. Iten ei puk: An Salomon Fos, pun mine a
mak lon, in Salomon kewe mwiitun. Wewen
Proferpis mwiitun.

II. Chon makei ei puk: Salomon a makei ara-
pakan unusen ei puk. Sopun 30 makeen AKkur,
nge sopun 31 makeen Lemuel.

II1. Itelapemongen ei puk: Ach niuokusiti ewe
Samol mi Lapalap iei pupun silelap (1.7).

IV. Kapas aiichean ei puk: Kapasen 0iiroiir seni
lang fén iten ach manau won faniifan.

V. Masouen ei puk An Salomon Fos: Lon ei
puk a chufengen sokopaten kapasen kait, pwe
aramas repwe tongeni alefila lefilen mine a
pwiing me mine a pwiingingau, pwal kapasen
kait fin iten lamalam. Ekei kapas ra towu
lon ititin fosun mwiitun. Chomong ekei

mwiitun ra fos usun_ manauen aramas_won
ei faniifan. Lepoputdn a achema ngenikich

pwe ach niuokusiti ewe Samol mi Lapalap
iei popun silelap. Miirin a kapas usun mirit
me manaudch lon pekin aramas, nge sap chok
lon pekin lamalam. Ekei chomong mwiitun
mi mochomoch ra pwariata usun mine ekewe
chon Israel me lom ra aiti ngeni ekewe ara-
mas mine eman mi mirit epwe fori lon ekoch
sokun lapalap. Ekoch mwiitun ra fos usun
pwiingiin lefilen chon eu famili, nge ekoch
usun pwiingiin chon amoémoé. Ekoch mwiitun

ra fos usun an aramas repwe siifolfengen, nge
pwal ekoch ra fos usun aiichean &n eman epwe
pusin nemeni inisin. Chomong me leir ra
kapas usun aiichean tipetekison, mosonotam,
meniniti ekewe mi woiingau me alliikiilitk lon
chiechifengen.

VI. Tettelin masouen ei puk:

Kapasen mwareiti tipachem 1.1-9.18

An Salomon kewe mwiitun 10.1-29.27
An Akur kewe kapas 30.1-33

An Lemuel kapas me sokopaten mwiitun 31.1-
31

Alichean fosun ekewe mwiitun
1.1-7
11kkei ekewe fos Salomon noiin Tafit we mwén

ewe kingen Israel a edni mwiitun: = 2 Ren ekei
mwiitun aramas repwe tipachem o silei gurourer,
repwe weweiti ekewe kapas mi alolol, 3 repwe
angei OurOurer seniir pwe repwe mirititi mine
repwe foOri, repwe eédni pwing, let o wenechar.
4Iwe, mirit epwe tori chokewe mi wewemang, nge
silelap me mirit epwe tori ekewe sarafo. 5 Ekewe
chon tipachem repwe rongorong ngeniir pwe
repwe fefeitd lon ar sile, nge ekewe chon sile-
lap repwe wewedch, 6 pwe repwe weweiti ekewe
mwiitun me ekewe pworausen awewe, repwe
pwal weweiti &n ekewe chon tipachem kapas me
ar kewe fos monomon.

% 1:1: 1.King 4.32

7 Ach niuokusiti ewe Samol mi Lapalap iei
popun silelap. Nge ekewe chon tiparoch ra oput
tipachem me ekewe kapasen 6urour. #

Ekewe kapasen fon me amirit
1.8-19
8 Nei kopwe atiselinga &n semom kewe kapasen

Ourour, nge kosap aleasolap ngeni mine inom a
aiti ngonuk. 9 Ekewe kapas repwe adchi man-
auom usun chok epa mwaramwar won mokirom,
ika epa mwardmwar fan tiom epwe alingochu in-
isum. 10 Nei, are ekewe chon tipis ra atupuk,
kosap tipeeu ngeniir. 11 Are repwe apasa, “Kopwe
etikem, ousipwe op lon eu lenien op pwe sipwe
niela aramas. Ousipwe rawangaueichokewe esap
wor ar mwal. 12 Qusipwe oromanauerela usun
ewe lenien sotup a oromala aramas pwe repwe
usun chokewe mi feitiu lon peias. 13 Sipwe kiina
chomong sokopaten pisek mi atichea, sipwe ama-
soua imwach ren liapach. 14 Kopwe etikem, nge
sipwe inetOchfengen won mine sa solédni.” 15 Nei,
kosap chiechi ngeni ei sokun aramas, kosap etiir
lon ar fofor. 16 Pun ra pwapwaiti le fori f6for mi
ngau, ra mittir ngeni nimanauei aramas. 17 A
solap om kopwe oletala eu cheew pwe kopwe
liapeni eman machang, ngei mi kiina. 18 Nge ekei
mwadn ra chok op lon lenien op pwe repwe piisin
atoto feiengau wor, ra rawangauei pusin man-
auer. 19 Ei epwe fis ngeni chokewe meinisin ra
angei ar win ren angangen mwanewus. Ei sokun
win a angeala manauen dtewe mi fOri ei sokun
fofor.

% 1:7: Hiop 28.28; Kolf 111.10; SalF 9.10

An tipachem kokko

1.20-33 o
20 Tipachem a osomong le kokkd lon ewe al,

a alapatd mwelian lon ekewe lenien amwiche-
ich, 21 a koéwu seni lepwokukun ekewe al, a
kapas seni lon ekewe asamalapen ewe telin-
imw, ® 22 “Ami chon wewemang, ifa Ukikin fan-
soun dmi oupwe efich le nonom lon d&mi wewe-
mang? Ami chon turunufas, ifa tkiikiin fan-
soun dmi oupwe pwapwaiti dmi turunufas? Ami
chon tiparoch, ifa tkikin fansoun &mi oupwe
oput silelap? 23 Are oupwe atselinga ai kewe
kapasen fon, ngang upwe pwaratd ngenikemi
ai ekiek, uipwe asile ngenikemi ai kewe kapas.
24 Ua fen Korikemi, nge ousap mochen aiiseling,
Ua dkanipokemi, nge ousap aféli. 25 Qua asaron-
gorong ngeni ai kewe kapasen 0urolr meinisin,
nge ousap ekieki ai kewe kapasen fon. 26 Iei mine
upwe takirikemi, lupwen oupwe tolong lon feien-
gau. Upwe takirin d&méngauakemi, lupwen niuokus
watte epwe torikemi, 27 lJupwen niuokus watte
epwe torikemi usun eu moliimol, nge ami feiengau
epwe torikemi usun eu ewiniér, lupwen oupwe
tolong lon weires me riaféi. 28 Mirin, oupwe
kokkoriei, nge ngang usap palienikemi, oupwe ti-
liken le kiittaei, nge ousap kiinaei. 29 Pokiten oua
oput silelap, nge ousap mochen aleasochisi ewe
Samol mi Lapalap, 30 ousap pwal mochen angei
ai kewe kapasen our0ur, nge oua oput ai kewe
kapasen fon meinisin, 31 iei mine oupwe kini uén
ami fof0r, oupwe notd ren mine oua pusin ekieki-

% 1:21: SalF 8.1-3

etd. 32 Pun ekewe chon wewemang repwe maéla
ren ar kul seniei, nge ekewe chon tiparoch repwe
feiengau ren piisin ar timwiinilingau. 33 Nge eman
mi auselingaei epwe manau fan kinamwe, esap
Ourek, esap pwal niueiti och feiengau.”

2

FeiOchiin eman mi kiitta tipachem
2.1-22

1 Nei, kopwe etiwa ai kewe kapas o iseis ekewe
allik lon lelukom. 2 Kopwe au selingom ngeni
tipachem o suki lelukom pwe kopwe wewe ren.
3 Ewer, kopwe si6 ngeni Kot pwe epwe fang
ngonuk om silelap, kopwe alapatd mweliom o
tlingor ngeni pwe kopwe wewedch ren. 4 Kopwe
kiitta tipachem usun om Kkiitta silifer, ika usun om
kiitta pisek atichea mi monomon. 5 Are kopwe
fori iei usun, mirin kopwe weweiti atichean om
niuokusiti ewe Samol mi Lapalap o fefeitd lon om
silei Kot. 6 Pun ewe Samol mi Lapalap a fangala
tipachem, i a atowu silelap me wewedch. 7 A atu-
fichi ekewe chon pwiing o timwiini chokewe mi
wenechar seni feiengau usun eu tit. 8 A mamasa
ekewe chon pwiing o timwilini noin kewe mi
allikulik. 9 Are kopwe atiselingaei, miirin kopwe
weweiti mine a pwiing, let me wenechar, kopwe
pwal silei mine kopwe fori. 10 Pun tipachem
epwe tolong lon lelukom, nge silelap epwe apwap-
wai ngiinum. 11 Iwe, mirit epwe mamasok, nge
weweOch epwe tlimwlinuk, 12 repwe epetuk seni
om kopwe fori mine a ngau, pwal seni ekewe ara-
mas mi edni kapasen likatuputup, 13ir chokewe mi

likitala ekewe al mi wenechar o fetal won ekewe
alen rochopwak me tipis, 14ra pwapwa le fori f6f6r

mi ngau o meseikeiti angangen likatuputup, 15 ir
aramas resap alliikiliik, esap wor eman a tongeni
likudr.

16 Tipachem epwe atufichuk pwe kosap tup ren
ewe fin lisowu, ren ewe fin ekis mi edni kapas
amichimich, 17 neminewe mi likitala pwiliian a
pwilieni lupwen an fopwiil o manliikala ewe pwon
a edni ngeni Kot. 18 Are kopwe feila lon imwan,
kopwe fetal ngeni ewe al miale ngeni mala. 19Esap
wor eman mi feila ren neminewe epwe liwinsefal,
esap wor eman epwe liwiniti ewe alen manau.

20 Tei mine kopwe apiri ekewe aramasoch o
fori f6for mi pwiing. 21 Pun ekewe chon pwiing
repwe faniieni ewe fani, pwal ekewe aramas
mi wenechar repwe nonom lon. 22 Nge ekewe
aramasangau repwe kérila seni ewe fantu, pwal
chokewe resap allukilik repwe tuttiitd seni me
lon, usun ird ra uttiita seni pwul.

3

Kapasen fon pwe epwe wor aleasochis
3.1-35
1 Nei, kosap manliikala mine ta aiti ngonuk, nge

kopwe iseis lon lelukom ai kewe alliik. 2Pun ren
om fori ei, ierin manauom repwe langatamala,
kopwe pwal uren feidch. 3 Iwe, kosap mwiit ngeni
kirikiroch me alliikiilik repwe su senuk, kopwe

riretd fin tlom o makeretiu lon lelukom. 4 Are
kopwe fori ei, kopwe kiina im0limo6ch me itetioch

me ren Kot me aramas. =

% 3:4: Luk2.52

> Kopwe likiu ewe Samol mi Lapalap ren un-
usen lelukom, nge kosap likuliki pisin om sile.
6 Kopwe chechemeni i won meinisin mine ka fori,
nge i epwe aiti ngonuk ewe al mi pwiing. 7 Kosap
pusin ekieki pwe ka tipachem. Kopwe niuokusiti
ewe Samol mi Lapalap o kul seni mine a ngau.
« 8 Ren ei inisum epwe pochokiilela, nge lechuum
esap apwangapwang.

9Kopwe asamolu ewe Samol mi Lapalap ren om
fang ngeni seni woum, pwal ren mwen kiniom

udn ird meinisin. 10 Mirin om kewe lenien iseis
repwe urela ren wiich, nge ekewe lenien iseis

wain repwe urela ren wain o sésewu.

11 Nei, kosap oput d&n ewe Samol mi Lapalap
emirit, kosap pwal chipwang ngeni an kapasen
fon, * 12pun ewe Samol mi Lapalap a emiriti atewe
a echeni, usun eman sam a emiriti noiin we a
pwapwaitl. ©

13 A fei6ch ewe aramas mi kiina tipachem, a
feioch ewe aramas mi wewekai, 14 pun ewe feidch
a angei seni tipachem a miirina seni ewe feidch
a angei seni silifer, nge ewe win tipachem a
atoto a atlichea seni kolt. 15 Tipachem a atichea
seni fau alchea, nge esap wor och ka fokun
efich epwe tongeni nénnd ngeni. 16 Tipachem
a tongeni fang ngonuk manauatam, pisekisek me
itetioch. 17 Tipachem a tongeni awora pwapwa
lon manauom o emweni ngonuk kinamwe.
18 Tipachem epwe aworato manau ngeni chokewe

mi kamwoch won, nge chokewe mi fitipacheiti ra
pwapwa.

% 3:7: Rom12.16 ¥ 3:11: Hiop5.17 * 3:12: Ipr12.5-6; Pwir
3.19

19 Ewe Samol mi Lapalap a fori faniifan ren an
tipachem,

a anomu ekewe lang lon lenier ren an silelap.

20 Lon an tipachem a fori pwe ekewe lenien
puéchen koluk ra puécheta,

nge ekewe kuchu ra apiingdtiu ut.

21 Nei, kopwe kamwoch won tipachem me
mirit, nge kosap mwit ngeniir repwe su senuk.
22 Repwe awora manau ngonuk, repwe usun chok
epa mwdrdmwir me fin tom. 23 Mirin, kopwe
fetal won om al fan kinamwe, nge pechedm esap
chepetek. 24Tka kopwe konola, kosap niuokus, ika
kopwe maoiir, kopwe moiir fan kinamwe. 25 Kosap
niueiti och riaféoii mi amairii epwe muiittirituk,
ika och feiengau epwe tori ekewe aramasangau.
26 Pun ewe Samol mi Lapalap epwe om apiliikiiliik,
epwe timwlnl pechedm pwe esap tup lon eu sér.
27 Kopwe edni kirikiréch ngeni aramas mi osup-
wang, lupwen ka tufich ngeni.

28 Kosap tureni chon arum, “Kopwe feila o li-
winsefélito lesor, mirin Upwe ngonuk mine ka
tlingor,” nge a fen nom redm ewe mettoch. 29Kosap
ekiekietd fofor mi ngau ngeni chon arum mi nom
Uniikum, nge i a fokun likilikuk. 39 Kosap anini
ngeni eman aramas nge esap wor popun, are esap
fori och mi ngau ngonuk. 31 Kosap lolowoiti eman
aramas mi mwéanewus, kosap pwal fori usun mine
i a fori. 32 Pun ewe Samol mi Lapalap a oput
eman aramas mi chok fori mine a ngau, nge a

likiliki eman mi wenechar. 33 Ewe Samol mi
Lapalap a animamaua chon leimwen eman ara-

masangau, nge a afeiochii chon leimwen eman

chon pwiing. 3¢ A turunufasei ekewe chon turun-
ufas, nge a umoumoOch ngeni ekewe chon tipeteki-
son. * 35Eman chon tipachem epwe kiina itetioch,
nge eman chon tiparoch epwe kiina itengau.

4

Aramas ra feioch ren tipachem
4.1-25

1 Ami nei kana, oupwe atselinga &n semelapemi
kapasen olrotir, oupwe au selingemi pwe oupwe
wewedch. 2 Pun Ua ngenikemi kapasen 6iirdir
mi murina: Iei mine ousap likitala mine Ga aiti
ngenikemi. 3 Lupwen Ua chiien eman Kkiikiin
dt, ngang ndiin semei me inei aleman, 4 semei
we a soun aiti ngenieli ekei kapas o ureniei,
“Kopwe amwochu ai kewe kapas lon lelukom,
kopwe aleasochis ngeni ai kewe alliik pwe kopwe
manau. > Kopwe kiitta tipachem me silelap. Kosap
manlikala ai kewe kapas, kosap pwal tok seniir.
6 Kosap likitala tipachem, pun epwe tlimwiinuk.
Kopwe echeni pwe epwe mamasok. 7 Kopwe
tiliken le kiitta tipachem, pun iei ewe aeuin ipw
kopwe angei tipachem ren. Nge ren om tipachem
kopwe alapala om mirit me wewedch. 8 Kopwe
fokun aticheani tipachem, pwe i epwe atekiokota,
kopwe kamwochiunik won, pwe i epwe aitdchuk.
9 Tipachem epwe usun chok epa mwardmwdr mi
ling won mokiirom, epwe fori pwe kopwe mwarini
epa mwadrin king mi fokun mirina.”

10 Nei, kopwe atiselingaei 0 etiwa ai kewe kapas,

pwe ierin manauom repwe chomongola. 11 Ua

© 3:34: Jas4.6;1.Pet5.5

aitingonuk ewe alen tipachem, tia emwenuk won
ewe lenien fetal mi wenechar. 12 Lupwen kopwe
fetal, esap wor epetin ipwom, nge are kopwe sa,
kosap chepetek. 13 Kopwe kamwdochiiniik won
ekewe kapasen 0urour, nge kosap mwiit ngeniir
repwe feil senuk. Kopwe timwiinilr, pun ina
manauom. 14 Kosap feila lon ewe leni ia ekewe
aramasangau ra feila ie, kosap pwal apiru an
ekewe chon f6foringau f6for. 15 Kosap fori mine a
ngau, nge kopwe si seni. Kopwe chok fetal won
ewe al mi pwiing. 16 Pun ekewe aramasangau
resap tongeni annut ika resap fori mine a ngau,
ra chok nennela ika resap likatupu eman. 17 Pun
foféringau a usun chok ener mongo, nge angangen

mwdanewls a usun chok iinlimer wain.
18 Ewe al ekewe chon pwiing ra fetal won a usun

chok saramen tUnimweerdn mi chok sasaramala
tori a unusen rénila. 19 Nge ewe al ekewe ara-

masangau ra fetal won a usun chok rochopwak
mi rochokich, ra turula, nge resap silei met ra
chepetek ren.

20 Nei, kopwe fokun atselinga ai kewe Kka-
pas. Kopwe ati selingom ngeni mine ua urenuk.
21 Kosap mwtt ngeni ekewe kapas repwe si
senuk, nge kopwe amwdochtiitir lon lelukom. 22Pun
ina mine chokewe mi angei ekewe kapas repwe
manau rer, inisir epwe pochokil rer. 23 Kopwe
fokun tiimwtinu lelukom lap seni om tiimwiinii och
pisek atichea, pun manau a pop seni lon lelukom.
24 Kosap fokun eéni kapas rikirik, kosap pwal eéni
kapas chofana me fos mi pwor. 25 Mesom epwe
newenewenela, kopwe chok nefotofotola mwom.
26 Kopwe akottchii mine kopwe fori, miirin epwe



AN SALOMON FOS (PROFERPIS) 4:27xiAN SALOMON FOS (PROFERPIS) 5:12

fisioch meinisin mine kopwe fori. » 27 Kopwe fetal
wenewen won ewe al mi pwiing, nge kosap rik
ngeni pelifich ika pelimong, kosap pwal fori mine
angau.

)

Kapasen fon ngeni chon mocheisou

5.1-23
I Nei, kopwe fokun atiselinga ai tipachem, kopwe

al selingom ngeni ai kapasen 6lir6iir, 2 pwe kopwe
edni mirit, nge om kapas repwe pwaratd pwe a
wor om silelap. 3 Pun &n eman fin lisowu fos a
arar usun chonin chunen, kapasen awan a pwal
motoutou usun noppuk, 4 nge sopolan a kipwin
usun chok kipwinin ewe ird maras, a pwal wor

ekinasean usun chdk ekinasaen efoch ketilas mi
seisei me ruepek. 5 Ewe al neminewe a fetal won

a ale ngeni mala, epwe emwenukela ngeni ewe
lenien sotup. 6 Esap fetal won ewe al mi ale ngeni
manau, pwe a rik seni, nge esap mefi.

7 Nge iei nei, kopwe auselingaei, kosap fokun
manliikala mine ia Urenuk. 8 Kopwe sl seni
ena sokun fefin, kosap pwal kan ngeni asamen
imwan. 9 Are kosap atiselingaei, om iteliGch epwe
pout senuk, nge epwe tori pwal ekoch aramas,
pwal manauom epwe tolong lepdiin chokewe re-
sap edni tong, 10 ekewe chon ekis repwe angei
woum, nge udn om angang epwe pwal tori ekoch.
11 Iwe, lesopolan manauom kopwe nglingii, lup-

wen fitukom me inisum ra telila. 12 Miirin
kopwe apasa, “Pwota tia oput ekewe kapasen fon?

Pwota lia tipeweires ngeni ekewe kapasen emirit?

% 4:26: Ipr12.13



AN SALOMON FOS (PROFERPIS) 5:13xiiAN SALOMON FOS (PROFERPIS) 6:3

13 Usap aiiselinga alon nei kewe sense, iisap pwal
all selingei ngeni chokewe mi Oiirdiiraei. 14 Ua
arapakan ngeni ai ipwe unusen feiengau me fan
mesen ewe mwichen aramas.”

15 Kopwe alliikiiliik won piisin pwiiliiom, kopwe
chok echeni i. 16 Kosap angei om feioch seni
noum me won pwal ekoch fefin. 17 Plisin noum
kewe repwe méamadritd o alisuk, nge sap chon eKkis.
18 Kopwe pwapwaiti pwiiliiom o meseikeiti ewe
fopwiil ka pwillieni lupwen om aliial, 19 neminewe
mi libch usun chok liochiin urupap, a murina usun
ewe machang itan witiwit. Kopwe mwut ngeni
pwe an tong ngonuk epwe fokun apwapwok fan-
soun meinisin, kopwe chengel ren an tong iteiten
fansoun. 20 Nei, pwota kopwe aumwesukela won
pwilien pwal eman mwéan? Pwota kopwe romi
eman fin ekis? 21 Ewe Samol mi Lapalap a kiina
om fofor meinisin, a nenengeni ia ka feila ie. 22 An
ewe aramasangau foforingau ra pisin likatupu i,
a 00 lon pisin an tipis. 23 Epwe madla pokiten
esap mochen aleasochisi kapasen emirit, epwe
poutmalila pokiten watten an umwes.

6

Kapasen fon usun chipwang me foforiin
atuputup
6.1-19
11fa usun, nei, ka pwon pwe kopwe mondtiu dn
chon arum liwinimang, ika ka ngeni eman chon
ekis asisilen om pwon? 2 Ifa usun, ka tup ren
mine ka edni pwon, ika oo ren om kapas? 3 Miirin
kopwe fori ei, pwe kopwe piisin amanauok, pun

ka tolong fan nemenien chon arum: Kopwe mittir
feila ren chon arum o tlingormau ngeni pwe epwe
angasok. 4 Kosap amouri mesom, kosap pwal
achikichik. 5> Kopwe amanauok usun eman chia a
amanaua, lupwen a sii seni ewe chon likapich, ika
usun eman machang a éssila senilepdiin ewe chon
sar.

6 Kopwe feila ren ekewe molus, en chon chip-
wang. Kopwe ekieki usun ar angang pwe kopwe
tipachemela. 7 Esap wor ar samol, esap pwal wor
ar meilap ika ar sounemenem, 8 nge ra amolata
ener lon fansoun pwichikar o ionifengeni ener
mongo lon fansoun ras. 9 Ifa langatamen fan-
soun om kopwe chok konola won kiom, en chon
chipwang? Inet kopwe pwdtd seni om mour?
10 Ka apasa, “Upwe chok ekis moiir, lipwe ekis
kamwochtfengeni pei o ekis asds0.” 11 Ren ei
wolngau me osupwang repwe toruk usun eman
chon sola a feito fan an pisekin afeiengau. #

12Eman aramasangau milomotongau a fetalfeil
0 eani kapas rikirik, 13 a dchiki mesan o farikeri
chienan ren pechen me poiin, 14 nge lon lelukan
mi rikirik a chok ekiekieta fofor mi ngau, iteiten
fansoun a efisata tipefesen. 15 Iei mine riaféu
epwe muttir tori, lon eu chék otun epwe feiengau,
nge esap chiien tongeni pochokilsefal.

16 Mir wor fisu f6fér ewe Samol mi Lapalap a
oput, esap fokun tipeeu ngeni:
17Wolamalamtekia,
kapas chofana,
pau mi niela aramas esap wor ar tipis,

% 6:11: SalF 24.33-34

18 eu leluk mi ekiekietd f6f6r mi ngau,
peche mi miittir sa ngeni fofor esepwiing,
19 eman chon pwaérdtd mi chok apasadta kapas

chofana
me eman mwén mi afisaté fitikoko lefilen pwipwi.

Kapasen fon usun lisowu
6.20-35

20 Nei, kopwe aleasochisi mine semom a eéni
allik ngonuk, nge kosap manliikala mine inom
a aiti ngonuk. 21 Kopwe amwochiintiki ar kewe
kapas iteiten fansoun, kopwe iseniir lon lelukom.
22 Repwe emwenuk, lupwen kopwe fetal, repwe
timwintuk, lupwen kopwe konola, nge lupwen
kopwe pwadtd, repwe fos ngonuk. 23 Pun mine
ra Oura ngonuk a usun chok eu lamp, ar kewe
kapasen kait a usun chok eu saram, nge ar kewe
kapasen fon fan iten emirit, iei ewe alen manau.
24 Ekei kapas repwe tuimwilnuk seni ewe fefin
mi ngau, pwal seni meseniawen eman fefin mi
liangau. 25 Kosap ekieki li6chiin neminewe lon
lelukom, kosap pwal tup ren nennen mesan.
26 Eman mwén a tongeni moéni eman fefin mi
amOmo inisin ren ukikin liwinin efoch pilawa,
nge mon eman fin lisowu mi fen wor pwiilian
epwe plsin manauen ewe mwan. 27 Ifa usun,
eman mwdan a tongeni uwei ekkei fin mwadrin,
nge lfan esap kar ren? 281Ika ifa usun, eman a
tongeni fetal won moochen ekkei mi sarara, nge
pechen esap poi? 29 Ina usun dtewe mi kon ren
pwillien chon arun. Iteiten eman me eman mi at-
apa neminewe epwe kiina liwiningau. 30 Aramas
resap kon oput eman chon sold, ika a sold anan

mongo, lupwen a echik. 31 Nge lupwen ra turufi,
epwe aliwini fan fisu mine a soldni, inamwo ika
epwe atowu pisekin meinisin seni lon imwan.
32 Nge eman mi lisowu a tiparoch. A chdok piisin
afeiengaua inisin. 33 Repwe akinasa o aitengaua,
nge an itengau esap wesila. 34 Pun pwiiliien ewe
fefin epwe fokun lingeringeriti, nge lupwen epwe
angei chappen ei f6for, esap ché letipan. 35 Esap
etiwa och liwin, nge chomongun an lifang esap
tongeni awesi an song.

7

An eman fin lisowu atuputup
7.1-27

1 Nei, kopwe chechemeni ai kewe kapas o iseis
ai kewe alliik lon lelukom. 2 Kopwe aleasochisi
ai kewe allik pwe kopwe manau. Kopwe pwal
alcheani mine Ua aiti ngonuk, usun om aticheani
fituken lon mesom. 3 Kopwe amwdochiir likin
fansoun meinisin o iseniir lon lelukom. 4 Kopwe
ureni tipachem, “En fefinei,” kopwe pwal apasa
pwe siledch chienom mi achengicheng. 5 Pun
repwe timwlnuk seni ewe fin lisowu, pwal seni
ewe fefin mi liiangau a eédni kapas amichimich.

6 ITwe, la newu seni asammwachon imwei 7 o
kiina chomong aliial mi wewemang, nge tla mefi
pwe eman me leir a fokun tiparoch. 8 A pwerela
won ewe al arap ngenilepwokukun imwen eman
fefin mi liilangau, o fetal ngeni imwan 9 leféf, lup-
wen a pwinila o popueté rochokich.

10 Mtirin, ewe fefin a towu pwe epwe churi ewe
altial, a Gfouf tifen eman fefin mi amomo inisin o

ekieki mine epwe eéni atuputup ngeni. 11 A fos
letidmong, a pwal sdwdmang o nomofetal.

12 Fan ekoch a nom won al, fan ekoch a nom
lon lenien amomd o sousou mwan lepwokukun
ekewe al. 13 Iwe, a romi ewe mwéin o mitiri, a
kapas ngeni fan mesemau, 14 “Ikenai lia eéni eu
asoren kinamwe, nge a chiien wor ochéi fituk seni
ewe moOnln asor. * 15Iei mine iia feito pwe lipwe
churuk, ta achocho le kitok, nge iei uia kiinok.
16 Ua ameresala won ai peet ekewe pwollipwol
seni Isip mi sokopat antier. 17 Ua epiti ai peet
ren ewe lopokus seni ekewe ira iter mor, aloes
me sinamon. 18 Kopwe feito, sipwe pwarifengeni
ach tong tori lesosor, sipwe pwapwafengen lon
tong. 19 Pun pwiiliiei esap nom rei, a saila won eu
fani toau. 20 A feila fan chomong moni, nge epwe

liwinsefélito le unusen maram.”
21Tna usun neminei a pesei dtei ren chomong ka-

pas atuputup pwe epwe eti, a pOchOkiil ngeni ren
an kapas amichimich. 22 Iwe, dtei a miittir etala
neminei pwe a usun chok eman dtemwdanin kow
mi feila ngeni ewe leni ia epwe ninnila ie, pwal
usun eman chia epwe le fiflon ewe lenien likatup,
23 tori efoch esefich a pwerelong lon lukan. A
wewe ngeni eman machang mi sdlong lon eu sér.
Iwe, esap silei pwe epwe méfeiengau ren.

24 Nei, iei kopwe atiselingaei, kopwe atl selingom
ngeni ai kewe kapas. 25 Kosap mwiit ngeni ei
sokun fefin epwe liapeni lelukom, kosap pwal
tipeeu ngeni an kewe fofor. 26 Pun chomong ra
feiengau pokiten neminei. Ewer, chokewe ra maéla

% 7:14: Lif7.15

ren ra kon chomong. 27 Iwe, imwan we efoch al mi
ale ngeni ewe lenien sotup, a feitiu ngeni ekewe
rumwen mala.

8
Tipachem a fokun tekia, epwe nonom tori feil-
feilachok
8.1-36

10upwe rongorong! Tipachem a kokko,

mirit a letidmongeta.

2 A ita won ewe leni tekia likiin ewe al,

a uta ia ekewe al ra chufengen me ie.

3 A letidmong le kokko me liikiin asamalapen tittin
ewe telinimw lon ewe lenien tolong, *

4 «Ua kokko ngeni 4mi mwién,

Ua lelidmongetd ngeni aramas meinisin won

_ fanifan.

> Ami chon miritimang, oupwe kaio mirit,

ami chon tiparoch, oupwe kaio tipachem.

6 Oupwe atiseling, pun tipwe fos won mettoch mi
auchea,

Upwe aiti ngenikemi mine a pwiing.

7Upwe apasa mine a let,

pun ta fokun oput kapas chofana.

8 Ai kewe kapas meinisin ra pwiing,

esap wor rikirik ika pwor lor.

9 Ai kapas ra wenechar me ren chokewe mi wewe
ren,

ra pwal pwiing me ren chokewe mi silelap.

10 Qupwe angei ai kewe kapasen Olirolr, nge
ousap angei silifer,

% 8:3: SalF 1.20-21

oupwe pwal atcheani silelap, lap seni kolt mi
murina.

11 Pun ngang tipachem tia miirina seni fau atichea,
nge meinisin mine oua efich esap nénn6 ngeniei.

12Ngang tipachem, mi wor rei mirit,

Ua silelap le edni kapasen 0urdur mi pwung.

13 Eman mi niuokusiti ewe Samol mi Lapalap a
oput mine a ngau.

Ua oput lamalamtekia me sikesik,

pwal f6for mi ngau me kapasen atuputup.

14 Ua eéini ewe tufichin 6irdtr me alefila met mi
pwiing,

a wor ai sile, a pwal wor ai pochokl.

15 Ja alisi ekewe king lon ar nemenem,

uapwal alisi ekewe sounemenem pwe ra fori alliik
fan pwiing.

16 Ja alisi ekewe samol lon ar nemenem,

pwal ekewe aramas tekia lon ar nemeni fantfan.

17Ua echeni chokewe mi echeniei,

nge chokewe mi achocho le kiittaei repwe Kiinaei.

18 Pisekisek me itetidch ra nom rei,

pwal wou mi chok nonomola me feigch.

19Uai a miirina seni kolt, fokun seni kolt mi miirina,

mine oua angei seniei a murina seni silifer mi
fokun mirina.

20 Ja fetal won ewe al mi pwiing,

Ua pwerela won ewe lenien fetal mi wenechar,

21{ja atoto wou won chokewe mi echeniei
o aurala ar lenien iseis.

22 Twe, lepoputidn an angang ewe Samol mi La-
palap a foriei,

a akom le fgriei me lomlom mwen mettoch mein-
isin.

23 A anomuei seni me lomlom,

ua akom mwen fantiifan esamwo wor.

24Ua uputiu lupwen esamwo wor matau,

lupwen esamwo wor ekewe pudchen koluk mi
pudchemong.

25 Ua uputiu mwen ekewe chukutekia

me ekewe chutekison resamwo nom lon lenier,

26 mwen an Kot fori fantfan me ekewe tanipin
won,

ika mwen an fori pwil moromor.

27Ua fen nom, lupwen Kot a anomu ekewe ldng lon
lenier,

lupwen a fori lefilen matau me aropen ilen,

28lupwen a anomu ekewe kuchun fén lang,

lupwen a antuikiichara ekewe pudchen koluk lon
ekewe lenien alolol,

29 lupwen a fori kidnnin matau,

pwe ekewe sit resap tolong won fanu.

Ua fen nom, lupwen a fori longolongun faniifan.

30 Ja nom ren Kot usun eman sousile angang,

ngang popun an pwapwa iteiten ran.

Ua meseik me fin mesan fansoun meinisin,

31{ia meseikeiti unusen an we faniifan,

Ua pwapwa ren ekewe aramasen fantfan.

32Nge iei dmi nei kana, oupwe atiselingaei:
Oupwe apwOnuetd mine uia Urenikemi, pwe oupwe
feidch.

% 8:22: Pwir 3.14

33 Oupwe atiselinga ai kewe kapasen ouroir pwe
oupwe tipachem,

nge ousap aucheangaueer.

34 A feioch ewe aramas mi auselingaei,

dtewe mi mamasa ai kewe asamalap iteiten rdn

0 witiwit intikin ai kewe asam.

35 Pun atewe mi kilinaei a kiina manau,

nge ewe Samol mi Lapalap epwe pwapwa ren.

36 Nge atewe esap kiinaei a puisin afeiengaua inisin.

Meinisin mi oputaei ra efich méla.”

9

Eu kapasen tiingor seni tipachem me tiparoch
9.1-18
I Tipachem a atietd imwan o atitéi fiifoch Uran.

2 A niela n6éiin man o nofiti tinliman wain ngeni
nofitin mongo, a pwal fotuki an chepel. 3 A tinala
noun kewe chon angang fefin pwe repwe kokko
me won ewe leni tekia seni meinisin me lon ewe
telinimw, 4 “Ami mi wewemang, oupwe feito ikei.”
Nge a apasa ngeni ewe mi tiparoch, > “Kopwe etto
0 mongo seni enei mongod, kopwe Uin seni ewe
wain ua nofiti. 6 Kopwe likiti ekewe chon wewe-
mang pwe kopwe manau, kopwe pwal fefeitd lon

om sile.” o _
7 Eman mi aiti ngeni eman chon turunufas

mine a pwing epwe plsin sdw, nge eman mi
apwiingli eman aramasangau epwe piisin feien-
gau. 8 Kosap apwiingii eman chon turunufas,
pun epwe oputok. Nge kopwe apwiingll eman
mwaéan mi tipachem, pun epwe echenuk. 9 Kopwe
Olur0ura eman chon tipachem, pun epwe lapala an
tipachem. Kopwe aiti ngeni eman chon pwing

mine a murina, pun epwe fefeitd lon an sile.
10 Ach niuokusiti ewe Samol mi Lapalap iei popun
tipachem, nge ach silei Ewe mi Pin iei popun ach
wewedch. * 11 Pun tipachem epwe achomongala
rédnin manauom, pwe ierin manauom repwe wat-
tela. 12 Are ka tipachem, en kopwe pisin feioch
ren. Nge are ka eman chon turunufas, kopwe
pusin feiengau ren.

13 Tiparoch a usun chék eman fefin a akiirang,
a liiangau 0 sdwemang. 14 A mot Unlkiin asamen
imwan, ika won eu leni mi tekia seni meinisin me

lon ewe telinimw. 15 A kokkola miirin chokewe mi
feila seni, chokewe mi chok ekiekin fori ar angang,

16 “I6 kana mi wewemang repwe feito ikei.” A
pwal apasa ngeni ewe mi tiparoch, 17 “Koluk eman
a soldni a fokun arar, nge pilawa eman a eni le
monomon a fokun anné.” 18 Nge ekewe aramas
resap silei pwe chokewe mi tolong lon imwen
neminewe repwe maéla, nge chokewe mi waso0la
ren ra fen nom epin ewe lenien sotup.

10
Sokofesenin eman chon pwiing me eman ara-
masangau
10.1-15.33

Ikkei ekewe fos Salomon a eini mwiitun. 1 Eman
allial mi tipachem a apwapwai saman, nge eman

aliial mitiparoch a atotoletipetawon inan. 2Eman
mi wilmong pokiten an angangen atuputup esap
feidch ren, nge pwiingliéch a amanaua eman ara-
mas seni mdla. 3 Ewe Samol mi Lapalap esap
mwit ngeni ekewe chon pwiing pwe repwe echik,

% 9:10: Hiop 28.28; Kolf 111.10; SalF 1.7

nge a alichipiingli ekewe aramasangau pwe resap
angei mine ra mwardakichiti. 4 Eman mi chipwang
epwe wolingau, nge eman mi achocho le angang
epwe woiimong. > Eman mwén mi mirit a ionifen-
geni udn an tanipi lupwen fansoun rés, nge eman
mwdan mi annut lupwen fansoun kinikin epwe
sdw. 6 Feidch a tori eman chon pwiing, nge &n eman
aramasangau kapas a pwdardtd an mwénewls.
7 Aramas ra chechemeni eman chon pwiing, pun i
popun ar feidch, nge repwe manliikala iten eman
aramasangau. 8 Eman mi tipachem a etiwa
kapasen 0lr0ur, nge eman mi kapaspat lon an
tiparoch epwe kiina feiengau. ° Eman aramas
mi wenechar epwe manau fadn kinamwe, nge
eman mi rikirik epwe pwdapwala an fofor, epwe
pwal angei chappan. 10 Eman mi dchiki mesan a
afisata osukosuk, nge eman mi pwora le apwiingli
mine a ngau a afisitd kinamwe. 11 An eman
chon pwiing kapas eu pudchen kolukun manau,
nge dn eman aramasangau kapas a pwaratd an
mwdanewls. 12 Oput a afisidtd anini, nge tong a
pwoliela ekewe pupungau meinisin. * 13 Eman mi
silelap a apasawu kapasen tipachem, nge eman
mi tiparoch epwe kiina apwiing fan wichiwich.
14 Ekewe mwén mi tipachem ra akangei chok sile-
lap, nge dn eman chon tiparoch kapas a akanato
feiengau. 15 An ekewe chon pisekisek wolimong iei
ar leni mi pOchokil, nge dn ekewe chon mwelele
wolingau iei ar feiengau. 16 Liwinin &n ekewe
chon pwiing angang epwe atoto ngeniir manau,
nge winnen ekewe aramasangau a atoto ngeniir

apwlng. 17 Eman mi aleasochisi ekewe kapasen
fon epwe manau, nge eman mi poutala ekewe
kapasen emirit epwe tolong lon feiengau. 18 Eman
miaopala an oputieman chon chofana, nge eman
mi luapas i eman chon tiparoch. 19 Anaie a wor
chomong kapas ie, a pwal tongeni fis tipis, nge
eman mi fanafanala a mirit. 20 An eman chon
pwing kapas a usun silifer mi miirina, nge éan
eman aramasangau ekiek esap wor atichean. 21 An
eman chon pwiing kapas a afeiochii chomong, nge
eman chon tiparoch a mala, pun esap wor an
mirit. 22 Feioch seni ewe Samol mi Lapalap a
awouukich, nge i esap apacha och riafou ngeni.
23 Eman chon tiparoch a pwapwa are a fori mine
a mwal, nge eman mwéan mi wewedch a pwapwa
ren an tipachem. 2¢Mine eman aramasangau a ni-
ueiti epwe fis ngeni, nge mine eman chon pwiing
a aldldei epwe tori. 25 Wesin dn ewe molimol
enito, ekewe aramasangau resap chiien nom, nge
ekewe chon pwiing ra niiklchar tori feilfeilachok.
26 Usun finikar a amwona ngich, nge 6tiiét a
aweiresi mesach, iei usun eman chon chipwang

a aweiresi dtewe mi akiinou. 27 Ach niokusiti ewe
Samol mi Lapalap a alangatama manauach, nge

ierin manauen ekewe aramasangau epwe mo-
chomoch. 28 An eman chon pwiing apiliikiiliikdch
a sopolong lon pwapwa, nge mine eman ara-
masangau a witiwiti esap fis. 29 Ewe Samol mi
lapalap a timwlnuo6chii chokewe mi wenechar,
nge a afeiengaua ekewe chon f6f6ringau. 30 Eman
chon pwiing esap fokun mwokiit seni lenian,
nge eman aramasangau esap nonometiu lon ewe

fanl. 31 Kapasen tipachem ra towu seni awen
eman chon pwing, nge chdnawen eman chon
atuputup epwe Uuttliwu. 32 Eman chon pwiing a
silei mine epwe eéni fos miirina, nge eman ara-

masangau a chok silei kapas mi aweiresi letipen
aramas.

11

1 Ewe Samol mi Lapalap a oput aramas mi aea
eu kilo esepwiing, nge a pwapwa ngeni eman mi
aea eu kilo mi pwling. 2 Aramas mi lamalamtekia
repwe mittir kiina itengau, nge ir mi tipetekison
ra edni tipachem. 3 Wenechar a emweni chokewe
mi wenechar, nge chokewe resap allukulik ra
feiengau ren ar tunorikirik. 4 An eman aramas
wOumong esap alisi lon ewe rinin apwiing, nge
pwiing a angasala eman seni méla. 5 Ekewe esap
wor ar tipis ra fetal won efoch al mi sonosondch
pokiten ar pwiing, nge ekewe aramasangau ra
feiengau ren pisin ar fo6for mi ngau. ¢ Chokewe
mi wenechar ra kiina ngas pokiten ar pwing,
nge chokewe resap alltukulik ra tup ren pusin ar
mochenia. 7 Lupwen eman aramasangau a mala,
an apilukulikoch a pwal wesila, nge mine eman
chon pwiingingau a witiwiti, esap fis. 8 Eman
chon pwiing a kiina ngas seni osukosuk, nge eman
aramasangau a chok tolong lon osukosuk. 9 Eman
chon pwiingingau a afeiengaua chon arun ren ka-
pasen awan, nge ekewe chon pwiing ra ngasala
ren ar silelap. 10 Chon eu telinimw ra pwapwa,
lupwen ekewe chon pwiing ra feidch, nge lupwen
ekewe aramasangau ra mala, mi wor mweireiren
pwapwa. 11 Lupwen ekewe chon wenechar ra

afeiochu eu telinimw, a fefeitd, nge ren dn ekewe
aramasangau kapas ewe telinimw a tala. 12 Eman
mi tiparoch a aitengaua chon arun, nge eman

mi mirit a fanafanala. 13 Eman mi kukuloufeil o
luapas a apworausa mine a monomon, nge dtewe

mi alliikiiliik a amonomona. 14 Eu mwii epwe tala
ika esap wor souemwen lon, nge anaie a wor ie
chomong chon 6iir6iir, a wor kinamwe. 15 Eman
mi pwon pwe epwe mondtiu &n eman chon ekis
liwinimang epwe fokun osupwang, nge dtewe mi
oput ei sokun f6for a feioch. 16 Eman fefin mi eéni
kirikiroch aramas ra meniniti, nge ekewe mwén
mi pwora ra chok pisekisekila. 17 Eman mwén mi
edni kirikiroch a ptusin feidoch ren, nge eman mi
ariafoéul aramas a pusin feiengau ren. 18 Eman
aramasangau a angei winnen an angang nge esor
lammuiirin, nge eman mi fori f6for mi pwiing epwe
angeiliwinin minonomola. 19 Eman mi chok f6fori
fofor mi pwiing epwe manau, nge dtewe mi chok
fori mine a ngau epwe maéla. 20 Ewe Samol mi
Lapalap a oput aramas mi rikirik leluker, nge a
pwapwa ren chokewe mi fori mine a pwiing. 21 A
fokun let pwe eman aramasangau epwe wesewe-
sen angei liwinin an foforingau, nge chokewe mi
fori mine a pwiing repwe kiina ngas. 22 Eman fefin
mi lidch, nge esap mirit, a usun chok efoch ring
seni kolt lon pwotiin eman piik. 23 An ekewe chon
pwiing mochen a sopolong lon mine a miirina,
nge mine ekewe aramasangau ra apilukulukini a
sopolong lon kapwiing. 24 Mi wor aramas ra fan-
gafangodch, nge ra chok pisekisekila. Mi pwal wor
aramas ra fangangau, nge ra chok wolingauala.

25 Eman aramas mi kichiéch epwe pisekisekila,
nge eman mi alisi aramas, aramas repwe pwal

alisi. 26 Aramas ra otteki dtewe mi amwochi
seniir wiich pokiten an mochen awattela liwinin,

nge ra afeiochll dtewe mi amomola ngeniir wiich.

27Eman mi achocho le féri mine a murina a kiitta
chenin me ren Kot, nge dtewe mi kiitta mine a

ngau epwe kiina mine a ngau. 28 Aramas mi
apilukuliki plsin wour repwe turula usun chok
chon ird ra turutiu miirin leres, nge ekewe chon
pwiing repwe manaudch usun chok chon ird mi
arauarau. 29 Eman mi timwlniingau ngeni chon
leimwan esap wor mine epwe angei lesopolan,
nge eman mi tiparoch epwe chon angang ngeni
eman mi mirit. 30 Pwiing a aworato manau, nge
pwiingingau a angeala manau. 31 Ekewe chon
pwiing repwe angei liwinin ar fo6for won fantifan,
nge ekewe aramasangau me chon tipis repwe
pwal fokun angei liwinin ar f6for. =

12

1Eman mi efich kapasen emirit a efich silelap,
nge atewe mi oput kapasen apwing a tiparoch.
2 Ewe Samol mi Lapalap a echeni eman mi ara-
masOch, nge a apwingl eman aramas mi ekieki-
etd mine a ngau. 3 Esap wor eman a tongeni
nuikuchar ren an f6f0ringau, nge eman chon pwiing
esap fokun mwokutukit. 4 Eman fefin mi muirina
a usun chok epa mwardmwar fan iten pwilian,
nge neminewe a atoto sdw won pwiliian a usun
chok kanser lon chiin dtewe. 5 Ekewe chon pwiing

% 11:31: 1.Pet4.18

ra ekiekieti mine a pwiing, nge dn ekewe ara-
masangau Ourdlr a atuputup. 6 An ekewe ara-
masangau kapas ra ni aramas, nge dn ekewe
chon pwiing kapas ra angasa aramas. 7 Ekewe
aramasangau ra kuf o rosola, nge chon leimwen
ekewe chon pwiing repwe nonometiu. 8 Aramas
repwe mwareiti eman mi mirit atikiik ngeni an
mirit, nge repwe oput eman mi tiparoch. 9 Eman
aramas tekison mi angang pwe epwe wor anan a
mirina seni eman mi pwomweni pwomwen eman
aramas tekia, nge esap wor anan. 10 Eman chon
pwiing a timwlinli0chli n6lin man, nge ekewe ara-
masangau ra chok ariaf6iiii néiir man. 11 Eman
mi angang won faniian epwe wor chomong anan
mongo, nge eman mi fori sokopaten angang mi
lomotongau esap wor an mirit. 12 Ekewe ara-
masangau ra chok tipeni fofor mingau, nge ekewe
chon pwiing ra ntikiichar. 13 Eman aramas mi ngau
a tup ren pusin kapasen awan, nge eman chon
pwiing esap tolong lon osukosuk. 14 Eman aramas
epwe angei liwinin alongolong won mine a apasa
ika fori, epwe chok angei mine a fichiti. 15 Eman
mi tiparoch a ekieki pwe a pwiing lon an f6f0r,
nge eman mi tipachem a atiseling ngeni kapasen
Olrdur. 16 Eman mi tiparoch a miittir pwardtd an
song, nge eman mi mirit a asarongorongala seni
kapasen esit. 17 Eman chon pwératd mi wenechar
a pwaratd mine a let, nge eman chon pwarata
mi mwal a edni kapas chofana. 18 Mi wor ara-
mas ra fos, nge resap ekieki och. Ekei sokun fos
ra akinasa aramas, usun efoch ketilas a akinasa
eman. Nge dn ekewe chon tipachem kapasra atoto

pOchokil. 19 Kapas mi let repwe nonom tori feil-
feilachok, nge kapas chofana repwe chok nonom
lon fansoun mochomoch. 20 Ekiekin atuputup a

nonom lon leluken chokewe mi ekiekietd mine
a ngau, nge chokewe mi alapala kinamwe ra

pwapwa. 21 Esor feiengau epwe tori ekewe chon
pwing, nge chomong osukosuk epwe tori ekewe
aramasangau. 22 Ewe Samol mi Lapalap a oput
ekewe aramas mi chofana, nge a pwapwa ren
chokewe mi apasa mine a let. 23 Ekewe aramas
mi mirit resap pwarala ar silelap, nge ekewe mi
tiparoch ra asilefeili ar umwes. 24 Eman mi acho-
cho le angang epwe nemenem, nge eman mi chip-
wang epwe wisen fori angangen kinroosi. 25 An
eman aramas Ourek lon lelukan a afisata lolilen,
nge eu kapas pwetete a apwapwai i. 26 Eman
chon pwiing a kul seni mine a ngau, nge ekewe
aramasangau ra fetal won ewe alen mwalechela.
27 Eman aramas mi chipwang esap wor liapan
man, nge eman mi achocho le angang epwe angei
woOU mi atichea. 28 Ewe alen pwiing a alelong lon
manau, nge ewe alen foforingau a alelonglon maéla.

13

1TEman aliial mi tipachem a atiselinga &n saman
kapasen fon, nge eman mi lamalamtekia esap
aiiseling ngeni kapasen emirit. 2 Eman aramasoch
epwe angei liwinin met a apasa, nge chokewe re-
sap allukuluk ra pwapwaiti angangen mwéanewus.
3 Eman mi mamasa kapasen awan a timwiini
manauan, nge eman mi fos chomong a fetal ngeni
feiengau. 4 Eman chon chipwang a mwardkichiti
mettoch, nge esap angei och. Nge eman mi

achocho le angang epwe tori meinisin mine a
mochen. 5 Eman chon pwiing a oput kapas
chofana, nge eman aramasangau a fori fofor mi
dsdw o anioput. 6 Pwling a timwlinii eman chon
wenechar, nge pwiingingau a afeiengaua eman
chon tipis. 7 Mi wor aramas ra pwomweni
pwomwen chon pisekisek, nge ra woiingau. Mi
pwal wor aramas ra pwomweni pwomwen chon
wolngau, nge ra fokun pisekisek. ® Eman ara-
mas mi wllimong a tongeni penmanaueni man-
auan ren woOun, nge esap wor eman a ekiekin
afeiengaua eman mi woiingau. ° Ekewe chon
pwiing ra usun chok eu saram mi fokun tindch,
nge ekewe aramasangau ra usun chok eu lamp
mi aiekunukun. 19 Lamalamtekia a afisata anini,
nge chokewe mi angei Ourdlrer ra tipachem.
11 Eman mi wolmongola fin mecheres woiin epwe
mittir kisikisila, nge eman mi ioni ekis me ekis
fan weires woiin epwe lapala. 12 Are &n eman
apilukiilik a mang le pwonuetd, i epwe letipen-
gau, nge are dn eman mochen a pwontetd, iei
apOchokiilen manauan. 13 Eman mi oput kapasen
Ourour a pusin afeiengaua manauan, nge eman
mi aleasochisi ekewe allik epwe angei liwinin.
14 An ekewe chon tipachem kapasen Kait iei eu
puédchen manau, pwe ra tongeni alisi aramas ar
repwe su seni feiengauen mala. 15 Mirit a aworato
menin, nge chokewe resap alltkiilik ra fetal won
ewe al mi alelong lon feiengau. 16 Eman aramas
mi mirit a fori an angang fan silelap, nge eman
mi tiparoch a pwarifeili an umwes. 17 Eman chon
kiino esap allukiilik a atoto osukosuk, nge eman

mi alliikiilik a atoto kinamwe. 18 Eman esap
mochen rongorong kapasen fon epwe tolong lon
woOlngau me itengau, nge atewe mi alseling ngeni
kapasen emirit epwe iteltioch. 19 Are &n eman
aramas mochen a pwonuetd, lelukan a pwapwa,
nge ekewe chon tiparoch ra fokun oput ar repwe
kul seni mine a ngau. 20 Eman mi chiechi ngeni
aramas mitipachem epwe tipachemela, nge eman
mi chiechi ngeni ekewe chon tiparoch epwe feien-
gau. 21 Feiengau a tapweri ekewe chon tipis, nge
feioch iei liwinin ekewe chon pwiing. 22 Eman
aramasOch a likiti woin ngeni noliin ndun kana,
nge woin ewe chon tipis epwe tori ekewe chon
pwiing. 23 Ewe fanii ekewe chon woiingau rekéran
fotuki a afisdtd chomong ua, nge chon pwiingingau
ra amwoOchi seniir ekewe fanti, pwe resap tongeni
angang won. 24 Eman esap apwiingli néiin a oput
noln, nge eman mi tongei ndin a achocho le
emiriti. 25 Ekewe chon pwiing a wor ener mongo
pwe ra tongeni mot, nge ekewe aramasangau ra
echik.

14

1 Eman fefin mi tipachem a atietd imwan, nge
eman mi tiparoch a piisin ataetiu imwan. 2 Eman
mi wenechar a niuokusiti ewe Samol mi Lapalap,
nge eman mi rikirik a turunufasei i. 3 An ekewe
chon tiparoch kapas a usun chok efoch wokun
wichiwich fén iten pusin ir;, nge dn ekewe chon
tipachem kapas a timwinlur. 4 Anaie esap wor
atemwdnin kow ie mi tuw pwil, esap wor wiich,
nge pochokillen eman dtemwénin kow a aworato
chomong foiin wiich. 5> Eman chon pwaratd mi

allukilik a apasa mine a let, nge eman chon
pwardatda mi mwal a apasawu kapas chofana.
6 Eman chon turunufas a kiitta tipachem, nge esap
kiina. Nge eman aramas mi silelap a mecheres
ngeni an epwe wewedch. 7 Kosap chiechi ngeni
eman mi tiparoch, pun kosap tongeni kaio ka-
pasen mirit seni. 8 Eman aramas mi mirit a
tipachem, pun a silei mine epwe fori, nge eman mi
tiparoch a umwes, pun a ptusin atupu i. 9 Ekewe
chon tiparoch resap ekieki pwe a ngau ar fori
tipis, nge ekewe chon wenechar ra wewedchiti
usun ingauen tipis. 10 Eman aramas a pisin
silei riafouin lelukan, nge eman chon ekis esap
tongeni eti i lon an pwapwa. 11 Imwen ekewe
aramasangau repwe tala, nge imwen ekewe chon
wenechar repwe chok nonomola. 12 Eman ara-
mas a tongeni ekieki pwe ewe al a fetal won a
pwiing, nge lesopolan ewe al a ale ngeni méla.
13 Inamwo ika eman a takir, a pwal tongeni wor
lolilen lon lelukan, nge mirin 4n eman pwapwa
a tongeni fis letipeta. 14 Eman aramas mi rikirik
epwe kini udn an f6f6r, nge eman aramasoch epwe
kini udn an angang. 15> Eman mi wewemang
a liki mettoch meinisin, nge eman mi mirit a
nenengeni ia epwe feila ie. 16 Eman mwén mi
tipachem a forochi o kul seni mine a ngau, nge
eman mi tiparoch a timwiiniingau o muttir fOri
mine a mochen. 17 Eman aramas mi songokai
a fori fofor mi umwes, nge eman mi mirit a
mosonotam. 18 Ekewe chon wewemang repwe
angei mine a fich ngeniir lon ar tiparoch, nge

% 14:12: SalF 16.25



AN SALOMON FOS (PROFERPIS) 14:19xxxiiAN SALOMON FOS (PROFERPIS) 14:31

ekewe mi mirit repwe angei silelap pwe liwiniir.
19 Ekewe chon fofOringau ra wisen rotiu me fan
mesen ekewe aramasoch, nge ekewe aramasan-
gaura wisen rotiu me Untikiin asamalapen imwen
ekewe chon pwiing. 20 Eman chon wolingau a
koput me ren aramas, pwal mwo nge ren chon
arun, nge eman chon woumong a wor chomong
chiechian. 21 Eman mi oput chon arun a tipis, nge
eman mi kirikridch ngeni ekewe chon wdiingau
epwe feidch. 22 Chokewe mi ekiekietd mine a ngau
repwe tokola. Nge chokewe mi ekiekietd mine
a murina repwe angei UmOumoch me alltkulik.
23Eman mi weires le angang epwe angei winnan,
nge eman mi kapas chok epwe tolong lon osup-
wang. 24 An ekewe chon tipachem pisekisek iei ar
lingoch, nge @n ekewe chon tiparoch wewemang
iei ar umwes. 25 Eman chon pwdirdtd mine a
let a amanaua aramas, nge eman mi edni kapas
chofana eman chon afangami aramas. 26 An
eman aramas meniniti ewe Samol mi Lapalap a
atoto an apiltkulikoch me nonomochiin me chon
an famili. 27 An eman aramas meniniti ewe
Samol mi Lapalap iei eu pudchen manau, pwe
esap tolong lon ewe feiengauen madla. 28 Eman
king a itelidch ren chomongun ndiin aramas, nge
eman samol esap wor ndun aramas esap wor
manan. 29 Eman mi mang ngeni song a watte
an weweoch, nge eman mi mittir ngeni song a
pwdratd watten an tiparoch. 30 Eu letip mi ki-
namwe a awora pOchokilen inis, nge lolowo a

usun chok kanser lon chi. 31 Eman mi ariafout
ekewe chon wotlingau a esita ewe Chon Foriir, nge

atewe mi kirikiroch ngeni ekewe chon mwelele a
asamolu Kot. 32 Ekewe aramasangau ra feiengau
ren pusin ar fo6for mi ngau, nge ekewe chon pwiing
a wor ar lenien op lupwen ar mala. 33 Tipachem
a nonom lon letipen ekewe aramas mi wewekali,
nge esap tongeni nom lon letipen ekewe chon
tiparoch. 34 Pwiing a afefeitdi eu mw, nge tipis
a afefeitiua o aitengaua. 35 Eman king a pwapwa
ren eman chon angang mi tipachem, nge a song
ngeni eman mi fori f6for mi aséw.

15

1 Eu kapasen pdliien mi pwetete a awesi lin-
geringer, nge eu kapas p0Ochokil a afisata song.
2 An ekewe chon tipachem kapas ra amwiérirei
aramas ngeni silelap, nge ekewe chon tiparoch ra
edni kapasen umwes. 3 Ewe Samol mi Lapalap
a kiina mine a fis ekis meinisin, a ouwasacha
ekewe chon fofringau me chon pwiing. 4 Kapas
pwetete ra atoto manau, nge kapas pochokil ra
atai letipen aramas. 5 Eman mi tiparoch a pottala
an saman kapasen 0OuUrOur, nge dtewe mi etiwa
kapasen fon a mirit. ¢ Lon imwen ekewe chon
pwing mi wor chomong woiu, nge liwinin &n
ekewe aramasangau angang a aworato osukosuk.
7Ekewe chon tipachem ra achofetalei silelap, nge
ekewe chon tiparoch resap fori iei usun. 8 Ewe
Samol mi Lapalap a oput 4n ekewe aramasangau
asor, nge a pwapwa ren dn ekewe chon wenechar
iotek. 9 Ewe Samol mi Lapalap a oput dn ekewe
aramasangau fofor, nge a echeni chokewe mi fori
mine a pwing. 10 Mi wor eu apwiing mi chou fan
iten dtewe mi fOri mine a ngau, nge dtewe mi oput

kapasen fon epwe maéla. 11 Ewe lenien sotup me
ewe leni mi alolol ra pwd me mwen ewe Samol
mi Lapalap. Ifa usun, &n eman aramas epwe
tongeni aopala ekiekin letipan me fan mesen Kot?
12 Eman chon turunufas esap atlicheani 4n eman
epwe apwiingl, esap mochen angei 6uir0liran seni
ekewe chon tipachem. 13 Eman mi pwapwa lon
lelukan a pwal wopwapwa won mesan, nge eman
mi letipeta a wololilen. 14 Eman mi mirit a kiitta
silelap, nge eman mi tiparoch a menemendtch
ren an wewemang. 15 Rénin manauen eman
mi nom lon riaféli a chdk ingau, nge eman mi
pwapwa lon lelukan a chok pwapwa fochofoch.
16 A mirina dn eman epwe wolkiiklin, nge a ni-
uokusiti ewe Samol mi Lapalap, lap seni &n eman
epwe woOlmong, nge a nom lon weires. 17 A
murina ach mongodfengen iasai, nge mi wor tong
lefilach, lap seni ach ochochfengen fituken kow
mi kiris, nge mi wor koput lefilach. 18 Eman
aramas mi songokai a afisatd anini, nge eman

mi mosonotam a afisatd kinamwe. 19 Eman mi
chipwang a tolong lon chomong weires, nge eman

mi wenechar esap tolong lon osukosuk. 20 Eman
allial mi mirit a apwapwai saman, nge eman mi
tiparoch a chok oput inan. 2! Eman esap wor
an mirit a pwapwaiti umwes, nge eman mi mirit
a fori mine a pwiing. 22 Are esap wor kapasen
ourour, esap fis mine aramas ra ekiekieta. Nge
are a wor chomong chon 6iirotr, a fisioch mine
ra ekiekietd. 23 Eman aramas a pwapwa, lup-
wen a siledchi mine epwe apasa, sokun kapas
mi fichiti eu me eu fansoun. 24 Chon tipachem

ra fetal won ewe al mi aletd ngeni manau, pwe
resap fetal won ewe al mi aletiu ngeni mala.
25 Ewe Samol mi Lapalap a ataetiu imwen chon
lamalamtekia, nge a timwinu Kkidnnin fanien
eman fefin mi mi pwiliian. 26 Ewe Samol mi
Lapalap a oput dn ekewe aramasangau ekiek, nge
a pwapwaiti 4n chokewe mi limdoch leluker kapas.
27 Eman mi tipemong ngeni an epwe angei win-
nan fan pwiingingau a aworato osukosuk won chon
leimwan, nge eman mi oput lifangen amichimich
epwe manau. 28 Ekewe chon pwiing ra akomwen
ekiekdchii mine repwe pdlieni ngeni kapas, nge
ekewe aramasangau ra miuttir atowu kapas mi
afisatd osukosuk. 29 Ewe Samol mi Lapalap a
rongorong ngeni dn ekewe chon pwiing iotek, nge
esap afdli ekewe aramasangau. 30 Wopwapwan
won mesen eman a apwapwai leluken aramas,
nge pworaus mi mirina a akinamwei inisin ara-
mas. 31 Eman mi atiiselingafichi ekewe kapasen fon
mi atoto manau epwe nonom lein ekewe chon
tipachem. 32 Eman mi asorongorongola ngeni
kapasen emirit a pusin oput i, nge eman mi afali
kapasen fon a fefeitd lon an wewedch. 33 Ach
niuokusiti ewe Samol mi Lapalap iei alen ach kaio
tipachem, nge ach sipwe atipetekisonakich, a iei
akomwen ach angei itetioch.

16

Kapasen mwiitun usun manau me lapalapen
lefilen aramas
16.1-22.16

1Eman aramas a tongeni ekiekietd mettoch lon
lelukan, nge mine epwe apasa a feito seni ewe
Samol mi Lapalap. 2 Eman aramas a ekieki pwe
meinisin mine a fori a pwing, nge ewe Samol mi
Lapalap a apwiingl ekiekin letipan. 3 Kopwe liki
ngeni ewe Samol mi Lapalap om angang, pwe
mine ka ekiekietd epwe fisioch. 4 Mettoch mein-
isin ewe Samol mi Lapalap a fori a wor sopolan,
nge sopolan ekewe aramasangau repwe feiengau.
5 Ewe Samol mi Lapalap a oput chokewe meinisin
mi lamalamtekia. A fokun let pwe repwe angei
liwinir. 6 Kot epwe amusala tipisin eman aramas
mi edni kirikirdch me alliikilik, nge ren dn eman
niuokusiti ewe Samol mi Lapalap a kul seni mine
a ngau. 7 Are dn eman aramas f6for a apwapwai
ewe Samol mi Lapalap, i epwe pwal fori pwe chon
oputan repwe kinamwe ngeni. ® A mirina ach
sipwe woukukin fan pwiing, lap seni watten ach
moni tolong fan pwingingau. ° Eman aramas a
ekiekietd lon letipan mine epwe fori, nge ewe
Samol mi Lapalap a emweni lon an f6f6r. 10 Eman
king a kapas fdn an manaman seni Kot, esap mwal
won mine a apwiingala. 11 Ewe Samol mi Lapalap a
mochen pwe aramas repwe nouinou kilo me atkik
mi pwiing me foiin kilo mi pwiingiidch. 12 Ekewe
king ra oput f6for mi ngau, pun mwitr a longolong
won pwiing. 13 Eman king a fokun pwapwa ren
kapas wenechar, a echeni dtewe mi apasa mine a
let. 14 An eman king lingeringer a usun chék eman
chon kiind mi uwato pworausen maéla, nge eman
mi mirit a tongeni amanasosotiu an lingeringer.
15 Wopwapwan won mesen eman king iei asisi-

lan pwe mi wor manau, an im0uimoOch a usun
chok ekewe kuchu mi apiingéatiu iitten mwen leres.
16 Ach sipwe edni tipachem a miirina seni ach eéni
kolt, nge ach edni silelap a mirina seni ach eéni sil-
ifer. 17 Ewe alelap ekewe chon wenechar ra alenia
rik seni fofor mi ngau, nge atewe mi timwiinl alan

a timwini manauan. 18 Lamalamtekia a akom
mwen feiengau, nge tunosikesik a akom mwen dn

eman tur. 19 A miirina ach sipwe tipetekison o nom
lein ekewe chon wotiingau lap seni ach sipwe nom
lein chon lamalamtekia o angei liapach seniir.
20 Eman mi aiselinga dn Kot kewe kapas epwe
fefeitd, nge eman mi anomu an apiliukilik won
ewe Samol mi Lapalap epwe feidch. 21 Eman
mi tipachem lon letipan a iteni eman mi mirit,
nge afalafal miirina a awatteela &n eman silelap.
22 Tipachem eu puédchen manau ngeni chokewe
mi edni tipachem, nge tiparoch a atoto apwiing
ngeni ekewe mi umwes. 23 Ekiekin letipen eman
mi tipachem a afisatd an afalafal mirit o awattela
an kapasen kait. 24 Kapas pwetete ra usun chok
choniin chunen, ra arar ngeni eman aramas o
apochokila inisin. 25 Eman aramas a ekieki pwe
ewe al a fetal won a pwiing, nge lesopolan ewe al a
ale ngeni mdla. * 26 Eman chon angang a achocho
le angang pokiten an mochen mongo, an echik a
pesei ngeni. 27 Eman aramas mi ngau a ekiekieta
mine a ngau, an fos a usun chok ekkei mi ngeteri
mettoch. 28 Eman aramas rikirik a afisita fitikoko,
nge eman mi uwokiki a aimwiifeseni chokewe
mi fokun pwipwifengen. 29 Eman aramas mi

% 16:25: SalF 14.12

mwdénewls a atupu chon arun o emweniir ngeni
fofor mingau. 30 Eman mi dchiki mesan a ekiekieta
fofor mi atuputup, nge eman mi emeni awan a
fori mine a ngau. 3! Meten mokir mi iwan epa
mwardmwdr mi ling, a fis ngeni eman mi manau
fan pwiing. 32 Eman mi mang ngeni song a miirina
senieman mip0ochokil, nge eman mipisin nemeni
letipan a mirina seni eman mi liapeni eu telin-
imw. 33 Aramas ra asisil won mettoch, nge ewe
Samol mi Lapalap a wesewesen fildtd pwiinguin.

17

1 A miirina 4n eman aramas epwe mongo eluli
mongd mi pwasapwas, nge mi wor kinamwe,
lap seni an epwe eti eu mongoén kametip lon eu

imw mi wor fitikoko lon. 2 Eman amanau mi
mirit epwe nemeni nolin an samol mwéan mi fori

fofor mi dsaw o angei wisan usun chdk eman

lein ekewe nau._3 Silifer me kolt ra limelim lon
ewe lenien ketel, nge ewe Samol mi Lapalap a

sotuni leluken aramas. 4 Eman aramasangau a
rongorong ngeni kapas mi ngau, nge eman chon
chofana a auselingafichi kapas chofana. 5 Eman
mi takirin d&méangaua ekewe chon woiingau a tu-
runufasei Kot ewe Chon Foriir, nge eman mi
pwapwa ren feiengauen eman epwe angei li-
winingau. ¢ Ekewe chinlap ra aingaing won nétiin
nour, ina usun ekewe nau ra aingaing won en me
saman. 7 Kapas pOchokiil esap fichiti eman chon
tiparoch, nge kapas chofana esap fokun fichiti
eman samol. 8 Ekoch aramas ra ekieki pwe ar
lifangen amichimich a usun chok roong, ra liku
pwe epwe alisiir lon mettoch meinisin. 9Eman mi

mochen pwe aramas repwe tongei epwe amusala
ar tipis ngeni, nge eman mi achemasefali tipisin
eman a tongeni ataela chiechifengen. 10 Eu ka-
pasen apwing ngeni eman mi mirit a watte es-
elipdan, lap seni eselipden iptikii wichiwich ngeni
eman mi tiparoch. 11 Eman aramas mi ngau a
chok mochen ki ngeni aramas, iei mine eman
chon kinod mi uwei kapasen afeiengau a tiitiila
ren. 12 A mirina ach sipwe churi eman liefefinin
pear aramas ra angei seni apanan, lap seni ach
churi eman chon tiparoch lon an umwes. 13 Are
eman aramas a liwini ingau fan iten f6for mirina,
feiengau esap su seni imwan. 14 Ach popueta
eu anini a usun chdk ach pwangeni eu epetin
koluk, iei mine kopwe ukitiu mwen ewe anini
epwe lapala. 15 Ewe Samol mi Lapalap a oput
atewe mi aitochii ekewe aramasangau me atewe
mi atipisi ekewe chon pwiing. 16 Met lomoten
an epwe wor moni lepdtin eman chon tiparoch?
Ifa usun epwe tongeni moni tipachem, nge esap
wor an mirit? 17 Eman chiechiach a tongeekich
fansoun meinisin, nge pwiich a nom rech pwe
epwe alisikich lon fansoun riaféi. 18 Eman ara-
mas esap mirit a pwon pwe epwe mondtiu dn
chon arun liwinimang o ngeni asisilen an pwon.
19 Eman mi efich anini a pwal efich tipis, nge
eman mi edni kapas tunosikesik a kiitta feiengau.
20 Eman aramas mi rikirik lelukan esap fefeita,
nge eman mi edni kapas atuputup epwe tolong lon
osukosuk. 2! Eman nau mi tiparoch a aworato
lolilen ngeni saman, nge semen eman mi umwes
esap pwapwa. 22 Eman mi pwapwa lon lelukan

iei eu sidfei mi murina, nge eu leluk mi lolilen
a asemweni eman. 23 Eman aramas mi ngau a
angei lifangen amichimich fin monomon, pwe
epwe arikala pwiingiin kapwiing. 24 Eman aramas
mi silelap a chok ekieki tipachem, nge eman mi
tiparoch a chok tanechfeil lon an ekiek. 25 Eman
nau mi tiparoch a aworato lolilen ngeni saman,
a pwal aworato letipeta ngeni inelapan. 26 Esap
pwiing pwe eman chon pwiing epwe mondtiu li-
winin eu tipis esap tipisin, a pwal fokun mwal
are aramasoOch repwe angei wichiwich fan iten ar
wenechar. 27 Eman mi mang le fos a wor an sile-
lap, nge eman mi mosonotam i eman mi wewedch.
28 Pwal eman chon tiparoch mi fanafanala, ara-
mas ra ekieki pwe a mirit, pun are a apiingala
awan, a wewe ngeni eman mi tipachem.

18

TEman mi plsin imwiila a chok kiittaan mochen,
a U ngeni meinisin mine aramas ra ekieki pwe a
pwing. 2 Eman aramas mi tiparoch esap pwap-
waiti wewedch, a chok pwapwa are a tongeni
pwaératd mefian. 3 Lupwen a fis fo6foringau, a pwal
fis sochowun, nge lupwen a fis itengau, a pwal
fis sdw. 4 An eman aramasoch kapas ra usun chok
eu lenien tipachem, ra alolol usun matau, ra fat
usun kolukun eu chanpupu mi pumong. 5 Esap
murina ach sipwe echeni eman aramasangau ika
ach sipwe arikala pwiingiin kapwiing seni eman
esap wor an tipis. 6 An eman chon tiparoch kapas
a afisata anini, nge ren an kapas a atoto an epwe
angei wichiwich. 7 Eman chon tiparoch a pisin

feiengau ren kapasen awan, nge an kewe kapas
eu sir fin dsengesin. 8 An eman chon luapas kapas
ra usun chok elili mongéd mi fokun anno, ra to-
long leutun eman aramas. 9 Eman mi chipwang
ngeni an angang a pwipwi ngeni eman mi atai
mettoch. 10 Iten ewe Samol mi Lapalap a usun
chok eu imw tekia mi p6chokul, ewe chon pwiing
a sdlong lon o kiina manau. 11 Nge ekewe chon
pisekisek ra ekieki pwe wolr a timwiniuir seni
feiengau, usun chok eu tit mi tekia o pdchokil a
epeti eu telinimw seni feiengau. 12 Eman aramas
a lamalamtekia mwen feiengau epwe tori, nge
tipetekison a akom mwen itetidch. 13 Are eman
aramas a pallieni mwen esamwo rongorong, ina
an tiparoch epwe pwal sdw. 14 Eman aramas mi
apilukodchlupwen an samau a tongeni manau. Nge
are eman a apilikingau, ese tongeni pwék. 1>Eman
aramas mi mirit a fefeitd lon an silelap, nge eman
mi tipachem a atii selingan ngeni kapasen silelap.
16 An eman aramas lifang a wisi alan pwe epwe
tongeni churi ekewe aramas tekia. 17 Eman mi
akomwen fos lon kapwiing, aramas ra ekieki pwe
a pwiing tori ewe chon pélieni a feito o paliieni an
kapas. 18 Pwiinglin Uttlit a atikdtiu anini o awesi
fitikoko lefilen ruoman mi pdchokil. 19 Eman
pwipwimi fon letipan a weires ach sipwe liapeni,
lap seni ach liapeni eu telinimw mi pochokil. Nge
kapasen anini ra pochokil usun chok pochokilen
lokkun asamen imwen king. 20 Eman aramas
a wisen manau ren eselipden kapasen awan.
21 Mine eman aramas a apasawu seni awan a es-
elipa ngeni, iei mine chokewe mi efich fofos repwe

angei liwinin. 22 Eman mi kiina eman pwiiltian a
kiina eu mettoch mi miirina 0 angei im0umoch me
ren ewe Samol mi Lapalap. 23 Lupwen eman chon
woOlngau a tlingor, a edni kapas pwetete, nge eman
chon woumong a eani kapas palien mi pochokul.
24Eman aramas mi chomong chiechian a tongeni
fetal ngeni feiengau, nge mi wor eman chiechian
a kan ngeni, lap seni wesewesen pwiin.

19

1 Eman aramas mi wolingau, nge a wenechar,
a miurina seni eman aramas mi tiparoch, nge a
rikirik lon an kapas. 2Esap 6ch pwe eman aramas
epwe tiliken le fori och, nge esap wor an silelap,
nge eman mi miittir le fori och epwe mwal. 3 Piisin
dn eman aramas tiparoch a aworato an feiengau,
nge mirin a tip ngeni ewe Samol mi Lapalap.
4 Eman aramas mi w0lmong a wor chomong
chiechian, nge chiechien eman mi wolingau ra
likitala. 5 Eman chon pwardtd mi apasatd mine
a mwal lon kapwiing epwe fokun angei liwinin
an fofor, nge eman mi kapas chofana esap ton-
geni si seni liwinin an f6f6r. ¢ Chomong ra kiitta
cheniir me ren ekewe aramas tekia, nge meinisin
ra chiechi ngeni eman mi fangafangoéch. 7 Eman
mi wOungau a kiina koput me ren pwin kana,
nge epwe fen ifan me ren chiechian kewe? A
kokkola miirir, nge ra chok sii seni. 8 Eman mi
angei tipachem a echeni pusin i, nge eman mi
edni mirit epwe fefeitd. ¥ Eman chon pwarédtd mi
apasatd mine a mwal lon kapwiing epwe fokun
angeiliwinin an f6f6r, nge eman mi kapas chofana
epwe feiengau. 10 Esap ochiti eman mi tiparoch

pwe epwe fokun pisekisek, nge esap fokun Ochiti
eman amanau pwe epwe nemeni samol. 11 Mirit
a alisi eman aramas pwe epwe mang ngeni song,
nge eman a itetidch are esap ekieki mine eman
a fori ngeni. 12 An eman king lingeringer a usun
chok woriwOriin eman laion, nge an im6umoch a
usun ch6ék amurenipwin won ekewe fetil. 13 Eman
nau mi tiparoch a atoto feiengau won saman, nge
an pwillen eman mwéan souanini a usun chiin ut
mi piing fochofoch. 14Eman mwén a tongeni angei
imwan me pisekin me won saman, nge ewe Samol
mi Lapalap chok a tongeni awora eman pwiliian
mi mirit. 15 Chipwang a eselipato mdiirtichou, nge
eman aramas esap mochen angang epwe echik.

16 Eman aramas mi aleasochisi an Kot alliik a
timwlini manauan, nge eman mi turunufasei an

kapas epwe maéla. 17 Eman aramas mi Kkichioch
ngeni chon wotiingau a fangala ngeni ewe Samol
mi Lapalap, nge i epwe liwini ngeni liwinin an
fofor. 18 Kopwe apwiingli noum at, lupwen a chiien
kiikiin, pwe a mecheres an epwe kaid mirit, nge
kopwe timwuntfichi pwe kosap wichi torian epwe
mala. 19 Eman aramas mi songokai epwe pisin
angei liwinin. Nge are ka mochen akinamwela,
epwe chok lapala an song. 20 Kopwe atiseling ngeni
kapasen Ourour o etiwa kapasen fon, pwe kopwe
tipachem lon kan fansoun repwe feito. 21 Eman
aramas a ekiekieta chomong mettoch lon lelukan,
nge mine ewe Samol mi Lapalap a apwlingala
epwe fisitd. 22 Eman aramas a itengau ren an
tipemong, nge eman mi w0lngau a mirina seni

eman chon chofana. 23 Ach niuokusiti ewe Samol
mi Lapalap a emwenikich ngeni manau. Eman

mi edni ei niuokus epwe asos0 fan kinamwe, nge
esap wor feiengau epwe tori. 24 Mi wor aramas
ra kon chipwang, ra atolonga potr lon ewe sepien
mongo, ra mwo nge chipwang ar repwe uwalong
ewe mongo lon awer. 25 Kopwe wichi eman chon
turunufas, pwe ekewe chon wewemang repwe
kaid mirit. Kopwe apwiingli eman chon wewedch,
pun epwe fefeitd lon an silelap. 26 Eman aramas
mi angei wolin saman fan pochokil o asiiela inan, i
eman nau mi atoto siw me itengau wor. 27 Nei, are
kopwe uikitiu le auselinga ekewe kapasen 0urotr,
miurin kopwe pwal mittir timwiiniingau ngeni
mine ka fen sile. 28 Eman chon pwarati mi ngau
a turunufasei pwiing, nge ekewe aramasangau ra
efich pwiingingau. 29 Apwling a molota fan iten
ekewe chon turunufas, nge wichiwich fan iten
ekewe chon tiparoch.

20

1 Eman mi Unimong wain a edni kapas
turunufas, nge eman mi in sakau mi pwichikar
a arukak. Chokewe meinisin mi pulas ra
tiparoch. 2 An eman king lingeringer a usun
chok woriwOrin eman laion, nge eman mi asonga
a pusin afeiengaua manauan. 3 Eman aramas
a itetiidch ren an esap atolonga lon fitikoko, nge
ekewe chon tiparoch ra miittir anini. 4 Eman
chon chipwang esap tuw pwiil lon fansoun fich,
epwe kitta anan mongo lon fansoun ras, nge
esap kiinakiin. 5 Ekiekin letipen eman aramas a
usun chok koluk mi alolol, nge eman aramas mi
wewedch a tongeni lifiretd.  Chomong aramas ra

apasa usun pusin ir pwe ra edni kirikiroch. Nge
10 a tongeni kiina eman mi wesewesen allukulik?
7Eman mi wenechar o fori mine a pwiing, néiin
kana ra feidch. 8 Eman king mi mot won an lenien
mot o edni kapwiing a tongeni asila mine a ngau,
lupwen a kiina. 916 a tongeni apasa, “Ua limeti
lelukei, Gia limo6ch seni ai tipis kana?” 10 Ewe
Samol mi Lapalap a oput aramas mi edni ruu

sokun foun kilo me ruu sokun atikiik. 11 Pwal
lapalapen manauen eman semirit a pwa ren

an fofor, ika a lim6ch o pwiing lon mine a fori.
12 Ewe Samol mi Lapalap a fori selingach pwe
sipwe tongeni rongorong, me mesach pwe sipwe
tongeni kiinaklin. 13 Kosap sani momoir pwe
kosap wolingauala, kopwe nennela o angang pwe
epwe wor anom mongé mi somwola. 14 Ewe
chon kam¢O a lalapat fansoun meinisin pwe
liwinin ewe mettoch a kon watte, nge lupwen
a feila ekis, a sikesik won mine a moni pwe
a kisikis liwinin. 15 Mi wor kolt me chomong
fau atichea, nge kapasen silelap efou fau mi
wesewesen alichea. 16 Kopwe angei lUfen dtewe
mi pwon pwe epwe monitiu 4n eman was0la
liwinimang, kopwe amwochii pwe asisilen an
pwon ngeni eman chon ekis. 17 Eman aramas a
angei anan mongo fan atuputup a anné ngeni,
nge murin, ewe mongd epwe usun chok chari
me lon awan. 18 Kopwe fori om akot wesin om
angei 0urOurom. Are kopwe feila maun, kopwe
akomwen angei om 6Ur6ur. 19 Eman aramas mi
luapas a pwdardtd mine a monomon, iei mine
kosap chiechi ngeni eman mi kapas chomong.

20 Eman aramas mi otteki saman ika inan epwe
madla usun eu lamp a kunula lupwen fansoun
rochokich. 21 Eman aramas mi angakaii wolin me
won saman esap feidch sopolan. 22 Kosap apasa
pwe kopwe liwini ngeni eman chappen an {fofor
mi ngau. Kopwe witiwit ngeni ewe Samol mi
Lapalap, i epwe alisuk. 23 Ewe Samol mi Lapalap
a oput aramas mi edni ruu sokun foun kilo, nge
eu kilo mi mwal a ngau me ren. 24 Ewe Samol mi
Lapalap a akota dn eman aramas fetal. Ifa usun
dn eman aramas epwe tongeni weweiti ewe al
a fetal won? 25 Kopwe ekiekifichi me mwen om
kopwe pwon ngeni Kot och asor. A tongeni fis
pwe kopwe liamam me mirin. 26 Eman king mi
tipachem a tongeni asila i6 a fori mine a ngau.
Epwe apwiinglii ekewe aramasangau, nge esap
edni tong. 27 Nglinlin eman aramas a usun chok eu
lamp seni ewe Samol mi Lapalap, a atittina minen
leutuch meinisin. 28 Eman king epwe nonom

lon wisan lon tkiikiin fansoun a nemenem fén
wenechar, pwiing me kirikiréch. 29 Aramas ra

ingeiti pOchokiillen altial o meniniti ekewe mi
pwechepwech mokiirer. 30 Wichiwich me kinas ra
limetawu mine a ngau, nge kawet a limeti minen
leutuch.

21

1 Leluken eman king a nom lepdiin ewe Samol
miLapalap. A emwenifetalei usun chok an afetala
eu chanpupu ia a mochen afetalala ie. 2 Eman
aramas a ekieki pwe an fofor a pwiing, nge ewe
Samol miLapalap a atittina ekiekin lelukan. 3Ewe
Samol mi Lapalap a efich pwiing me pwiingtiéch

lap seni asor. 4 Meselamalamtekia me tipela-
malamtekia ekei sokun fofor ekewe aramasangau
ra tipis ren. 5 Aramas mi akota ar angang o acho-
cho le fori repwe pisekisek, nge chokewe mi chok
mittir fori ar angang, nge resap akota me mwan,
repwe wolingau. 6 Pisek atichea eman a angei ren
an kapas chofana a usun chok 6tiiot mi &ssila,
pwal usun chok eu sdrin méla. 7 An ekewe ara-
masangau angangen mwdanewls a pusin afeien-
gaueer, pun resap mochen féri mine a pwiing.
8 Ekewe chon tipis ra fetal won efoch al mi pwor,
nge chokewe esap wor ar tipis ra fori mine a
pwiing. 9 An eman nonom lepwokukun ungen
eu imw a miurina seni an epwe nom lon ei imw
ren eman fefin mi lalapat. 19 Ekewe aramasan-
gau ra chok mochen fori mine a ngau, resap edni
tong ngeni chon arur. 1! Lupwen eman chon
turunufas a angei liwinin an f6for, ekewe chon
wewemang ra tipachemela. Nge lupwen eman
chon tipachem a angei an 6ur0ur, a fefeitd lon an
silelap. 12 Kot ewe mi pwiing a silei mine a fis
lon imwen ekewe aramasangau, epwe awarato
feiengau wor. 13 Eman mi pinei selingan seni
an ekewe chon wouingau si0 epwe pusin si0, nge
esap wor eman epwe rongorong. 14 Eu lifang
eman a fangala lemonomon a amasds0u song,
nge eu lifangen amichimich mi fis lemonomon a
amasosou lingeringer. 15 Ekewe chon pwiing ra
pwapwa lupwen pwiing a fisitd, nge chokewe mi
fori mine a ngau ra riko. 16 Eman aramas mi
likitala mirit epwe nom lein chon maéla. 17 Eman
mi sani ekewe pwapwan fantiifan epwe chok eman

chon wolngau, nge dtewe mi sani wain me l6pokus
esap pisekisek. 18 Mine ekewe aramasangau ra
ekiekin ariafouu ngeni ekewe chon pwiing epwe
piisin Kiitir. 19 An eman aramas nonom lon faniiapd
a murina seni an epwe nom ren eman fefin mi
lalapat me nisosong. 20 Lon imwen chon tipachem
a wor pisek mi atichea me 10pokus, nge ekewe
chon tiparoch ra fangesoroula pisekir. 2! Eman
mi edni pwing me Kirikiroch epwe manauatam,
epwe kiina pwiing me itetioch. 22 Eman meilapen
sounfiu mitipachem a tépworalong lon telinimwen
ekewe chon pwora o ataetiu ewe leni mi pochokiil
ra anomu ar apiliikiiliik won. 23 Eman mi timwUlni
kapasen awan a timwilnu inisin seni osukosuk.
24 Fman aramas mi lamalamtekia me sikesik,
itan chon turunufas, i dtewe mi fori an f6for fan
lamalamtekia. 25 An eman aramas chipwang le
angang a eselipa ngeni mdla. 26 Eman chon chip-
wang a chok ekieki fansoun meinisin met epwe
wor ren, nge ewe chon pwiing a fangala, nge esap
kichingau. 27 Ewe Samol mi Lapalap a oput dn
eman aramasangau asor, nge a lapala an oput,
lupwen a uwato an asor fan iten och ekiek mi
ngau. 28 Eman chon pwaratd mi chofana epwe
feiengau. Nge eman aramas mi atiselingafichi epwe
edni kapas wenechar iteiten fansoun. 29 Eman
aramasangau a wopwora, nge eman aramas mi
wenechar a ekiekdchii usun mine epwe fori. 30 An
aramas tipachem, mirit me kapasen Ourour re-
sap tongeni upalil ngeni ewe Samol mi Lapalap.
31 Aramas ra tongeni amoléata oris fan iten maun,
nge win a feito seni ewe Samol mi Lapalap.

22

1 Kopwe filatd itetidch lap seni wolmong, pun én

aramas aucheanikich a mirina seni silifer ika kolt.
2 Ekewe chon pisekisek me ekewe chon wolingau

ra wewefengen lon ei lapalap, pwe ewe Samol
mi Lapalap a foriir meinisin. 3 Eman aramas
mi mirit a kiina ewe feiengau mi feito o opola,
nge ekewe chon wewemang ra chok feilong lon
o feiengau. 4 Wol me itelibch me manauatam,
iei ewe liwin fén iten eman mi tipetekison o ni-
uokusiti ewe Samol mi Lapalap. 5 Lon alen ekewe
aramasangau a wor irafolifol me sar, nge eman
mi timwlinl manauan epwe toau seniir. 6 Kopwe
akaitingeni eman semirit usun mine epwe forilon
manauan, punlupwen epwe chinlap, esap likitala
mine a kaio. 7 Ekewe chon pisekisek ra nemeni
ekewe chon wotlngau, nge ewe chon paaro i nétin

ewe chon mwiitdtd amanau. 8 Eman mi fotuki
pwiingingau epwe kini feiengau, nge an ariafouu

aramas epwe miuichiila. 2 Eman mi edéni kirikirdch
epwe feidch, pun a ineti anan mongo ngeni ekewe
chon wolngau. 10 Kopwe astiela eman chon tu-
runufas, mirin esap chiien fis fitikoko, anini me
kapasingau. 11 Eman mi eéni eu leluk mi lim6ch o
edni kapas pwetete, ewe king epwe chiechi ngeni.
12 Ewe Samol mi Lapalap a tiimwiinii chon sile-
lap, nge a atai &n chon chofana kapas. 13 Ewe
chon chipwang a apasa, “A wor eman laion likin
imwei, a tongeni fis pwe tipwe mdla won ewe al.”
14 An eman fin lisowu kapas ra usun chék eu
pwang mi alolol, d&tewe ewe Samol mi Lapalap a
song ngeni epwe turulong lon. 15 Semirit ra chok
fori f6fortin chon tiparoch, nge lupwen ra angei

wichiwich, repwe kaié mine a 6ch. 16 Eman mi
ariafouil ekewe chon wolingau pwe epwe awat-
teloi wOlin ika fangala lifang ngeni ekewe chon
pisekisek, epwe chdk wotlingauala.

An ekewe chon tipachem kapasen kait me ka-
pasen fon
22.17-24.34

17 Kopwe al selingom o rongorong, pun Upwe
aiti ngonuk an ekewe chon tipachem kapas.
Kopwe kai6 ngeni ar kewe kapasen kait. 18 Pun
kopwe pwapwa ren om kopwe amwd0chuir lon
lelukom o molotd ngeni om kopwe apaserewu.
19 Ja mochen pwe kopwe anomu om apilukilik
won ewe Samol mi Lapalap, iei mine ta asile
ngonuk ekei kapas ikenai.

20 Ua maketiu fin itom ilik mwiitun mi masou
ren kapasen ourolr me silelap. 21 Repwe aiti
ngonuk mine a pwiing o let, pwe kopwe tongeni
atowu péaluochiin ekewe kapas ngeni chokewe mi
tinukela.

-1-

22 Kosap angei pisek seni eman chon woiingau,
pokiten i a wouingau, kosap pwal ariafouu ewe
chon mwelele lon kapwiing, 23 pun ewe Samol
mi Lapalap epwe peniir o ariafout chokewe mi
ariafouur.

-2-

24 Kosap chiechi ngeni eman aramas mi
songokai, kosap pwal eti eman mi lingeringerikai,
25pwe kosap kaio lapalapan o piisin afeiengauok.

-3-

26 Kosap pwon pwe kopwe mondtiu &n eman
liwinimang. 27 Pun are esap wor mine kopwe
liwini ngeni, repwe mwo nge angei senuk kiom.

-4-
28 Kosap amwokitl kidnnin eu fanii om kewe
lewo ra fen foratiu me lomlom.
-5- . . . . ..
29 Ka silei eman aramas mi sipedch lon an an-
gang? Atewe epwe angang ngeni ewe king, nge
esap angang ngeni aramas Kis.

-6-
23

1 Are ka mot ngeni mongo ren eman samol,
kopwe ekiekifichi mine anom me mwom. 2Are en
eman mi mongOdmong, kopwe fokun atitini mine
kopwe eni. 3 Kosap mochenia ngeni anan mongo
mi fokun anng, pun ena sokun mongo a tongeni
atupuk ren.

-7-

4 Kosap angang weires fan iten om kopwe
woOumongola, kopwe aea om tipachem o emwen
seni. > Lupwen ka kdrdn nengeni woumw, ese
chiien nom. Pun a miittir s usun chok a angei
poukéssin 0 dssitd 1dng usun eman ikel.

-8-
6 Kosap mongo enen eman aramas mi kichin-
gau. Kosap mochenia ngeni anan mongo mifokun

anno. 7 Pun i ewe sokun aramas mi chok ekieki
usun liwin. A urenuk, “Kopwe chok mongo o un,”

nge lon lelukan esap wenechar ngonuk. 8 Kopwe

musésini ewe mongo ka fen eni, nge om kewe
kapasen kilisou repwe lomotongau.

-9-
9Kosap fos ngeni eman chon tiparoch, pun esap
alicheani om kewe kapasen tipachem.

-10-

10 Kosap amwokiiti ekewe kid minen lomlom
ika tolong lon fantien ekewe mi mésen. 11 Pun ewe
Samol mi Lapalap ar chon alisi mi pochokil epwe
peniir o U ngonuk.

-11-

12 Kopwe suki lelukom ngeni ekewe kapasen
Ourour o au selingom ngeni ekewe kapasen sile-
lap.

-12-

13 Kosap tipemwaramwar le apwiingli noum.
Are ka wichi ngeni efoch wok, esap mala. 14 Are
ka wichi ngeni efoch wok, ka tongeni amanaua
manauan seni méla.

-13-
15 Nei, are kopwe mirit, tipwe fokun pwapwa.

16 Lelukei epwe mwadnek, are ka apasa kapas mi
pwing.

-14-
17 Kosap lolowoiti ekewe chon tipis, nge kopwe

chok achocho lon om niuokusiti ewe Samol mi
Lapalap fansoun meinisin. 18 Pun ellet epwe wor

om apilukulik lon fansoun mwom, nge kosap
lichiptiing lon om apilukuliikoch.

-15-

19 Nei, kopwe atiseling o miritila, kopwe ekieki
usun om kopwe fori mine a pwiing. 20 Kosap
chiechi ngeni ekewe mi Ginlimong wain ika ekewe
mi ochomong fituk, 21 pun ekewe chon tintipuch
me ekewe chon mongdmong repwe woingauala,
nge eman a chok mongo o annut epwe ufouf tf mi
kamwakam.

-16-

22 Nei, kopwe atiselinga alon semom, dtewe ka
up seni, nge kosap aticheangaua inelapom, lup-
wen a chinlap. 23 Kopwe kamo let, nge kosap
amOmola. Kopwe kamo tipachem, kapasen ourotr
me weweodch. 24 Semen eman chon pwiing epwe
fokun meseik, nge eman mi noiini eman at mi
tipachem epwe pwapwa ren. 25 Kopwe fori mine
semom me inom repwe pwapwa ren, amwo nem-
inewe mi nounuk epwe meseik redm.

-17-
26 Nei, kopwe fokun aiselingaei 0 apirdei lon ai

fofor. 27 Pun eman fefin mi amomo inisin fin
iten lisowu a wewe ngeni eu pwang mi alolol,

nge eman fin lilangau a wewe ngeni eu chontttu
mi wakikin lon. 28 Neminewe a operi mwén
usun eman chon sold o alapala iteiten chokewe mi
kirikiringau ngeni pwiuluer.

-18-

2916 a osupwang? 16 a lolilen? 106 a afisata
fitikoko? 10 a lalapat? I0 a kinas, nge esap wor
popun? 10 a parapar lon mesan? 30 Chokewe
mi momototam le in wain, chokewe mi chok
kiikiitta Gintimer wain mi nofit. 31 Kosap tup ren
ewe wain mi parapar, lupwen a puropur lon ewe

kap, a mecheres ngeni om kopwe lin. 32 Iwe,
lesopolan om iin, epwe pwichipwich leutum usun
pwichipwichin kiiwen eman serepenit mi poison.
33 Mesom epwe nenengeni mettoch mi mwal, om
ekiek me fos esap fat. 34 Kopwe usun chék eman
mi nom lukalapen matau, a mailoléo o chuwe-
newenfeil usun chok eman mi nom letonen efoch
al. 35 Kopwe apasa, “Ra wichiei, nge tisap kinas.
Ra awataei, nge Usap mefi. Inet Upwe nennela?
Miirin Upwe pwal Unsefdl.”

-19-
24

1 Kosap lolowoiti aramas mi ngau ika dlélei om
mochen chiechi ngeniir; 2 pun ra chok ekiekietad
usun foforiin mwanewus, kapasen awer a afisata
osukosuk.

-20-

3 Eu imw a kaiité ren tipachem o nukiniik ren
mirit, 4 nge ia a wor silelap ie, ekewe rumwen lon
ra ur ren sokopaten pisek mi atichea me mirina.

21-

5 Eman aramas mi tipachem a wor an mana-
man, nge eman aramas mi silelap a fokun wor
an pochokil. 6 Kopwe akomwen fori om akot me
mwen om kopwe feila ngeni maun, nge ia a wor
chomong chon gurdur ie, a wor win.

22-

7 Kapasen tipachem ra kon tekia ngeni eman
chon tiparoch, esap wor och mine a tongeni apasa
lon mwichen pwiinglipwiing.

-23-

8 Eman mi ekiekietd mine a ngau epwe iteni
chon afisitd rawangau. 9 Mine eman chon
tiparoch a ekiekieta iei tipis, nge aramas ra oput
eman mi turunufasei chon arun.

-24-

10 Are ka apiliikingau lon fansoun riaféi, om

pochokiil a kisikis.
-25-

11 Kopwe amanaua chokewe ra nukunuk ngeni
mala. Kopwe amwoOchi chokewe mi dpap ngeni
ar repwe ninnila. 12 Are ka apasa pwe kosap silei
usun ei lapalap, ifa usun, ewe mi atittina leluken
aramas esap kiina? Ifa usun, ewe mi mamasok
esap silei? I epwe liwini ngeni eman me eman
aramas uktuikiin liwinin an f6for.

-26-

13 Nei, kopwe 1in chonlin chunen, pun a annd.
Nge usun supun ewe fasen chunen a arar ngonuk,
14jei usun kopwe silei pwe tipachem epwe miirina
ngonuk. Are ka kiina tipachem, epwe wor om
apilukoch ngeni ewe fansoun mwom, nge kosap
lichipiing lon om apilikulikoch.

-27-

15 Kosap operi imwen ewe chon pwiing usun
eman aramasangau, kosap pwal tolong lon o
angei pisekin fan pochokil. 16 Pun inamwo ika
eman chon pwing a turula fan fisu, a chok

pwatasefdl. Nge feiengau epwe tori ekewe ara-
masangau.

-28-
17 Kosap meseik ren chon oputom, lupwen a
tolong lon feiengau, kosap pwal pwapwa, lupwen

a chepetek. 18 Pun ewe Samol mi Lapalap epwe
kiina o oput ei lapalap, epwe pwal asepa an song
seni dtewe.

-29-

19 Kosap oOtirek pokiten ekewe chon f6f6ringau,
kosap pwal lolowo ngeni ekewe aramasangau.
20 Pun ekewe chon f6f6ringau esap wor ar
apilukodch ngeni ewe fansoun mwer, nge manauen
ekewe aramasangau epwe michiila.

-30-
21 Nei kopwe niuokusiti ewe Samol mi Lapalap
0o asamolu ewe king, nge kosap chiechi ngeni
chokewe mi U ngeniir. 22 Pun feiengau epwe
mittir toriir. Nge i0 a tongeni silei ewe méfeiengau
epwe feito seni Kot me ewe king?

23 Tkkei pwal ekoch mwiitun seni ekewe mi
tipachem: A ngau ngeni eman soukapwiing an
epwe lifilifil aramas lon kapwiing. 2% Are a apasa
ngeni ewe chon tipis pwe esap wor an tipis,
ekewe aramas meinisin repwe otteki o oputa.
25 Nge ekewe soukapwiing mi apwiingli ekewe
chon tipis repwe fefeitd o itelibch. 26 Eman
mi pélieni chienan fan wenechar, iei asisilen ar
pwipwidchfengen fén let.

27 Kopwe akomwen amolété o fotuki om kewe
tanipi, pwe epwe wor mine kopwe manau seni,
mirin na kopwap atletd imwom o0 popuetd eu
famili.

28 Kosap pwardtd mettoch mi ngau usun chon
arum nge esap wor popun, kosap pwal apasa
kapas atuputup usun. 29 Kosap apasa, “Ngang

upwe fori ngeni ewe aramas usun mine a fori nge-
niei. Upwe liwini ngeni won tikiikiin mine a fori
ngeniei.”

30 Ua fetal tiniikiin &n eman chon chipwang
tanipi, Ua fetal Uinlkiin eu tanipin wain dn eman
aramas esap wor an mirit. 31Iwe, tiakiina pwe ewe
tanipi a kula ren irafolifol, ewe pwil a pwolila
ren potowoOlingau, nge tittin we tittin fau a soniila.
32 Lupwen Ula nenengeni ei, Ua ekieki usun o kaio
eu lesen seni: 33 Ekis motir, ekis achikichik, ekis
kumwuchufengeni pau o asos6. 3¢ Nge lupwen ka
mour, wolngau me osupwang repwe toruk usun

eman chon sola a feito fan an pisekin afeiengau.
%

25

Awewefengenin lapalapen aramas

25.1-27.27

1 Pwal ikkei ekoch mwiitun seni Salomon,
ekewe chon angang noiin Hiskia ewe kingen Juta
ra apiru.

2 Tei iteidchiin Kot pwe a amonala mettoch,
nge iteidchin ekewe king pwe ra kittadchl ar
repwe weweiti mettoch. 3 Sisap tongeni silei
tekian ekewe lang me alololun fantfan, iei usun
sisap pwal tongeni silei ekiekin letipen ewe king.
4 Kopwe limeti ewe limengau seni ewe silifer,
murin epwe wor mine ewe chon fori pisek seni
silifer epwe aea le fori eu sepi. 5 Kopwe astuela
ekewe aramasangau seni fdn mesen ewe king,
miirin mwiin epwe nikulchar fan pwiing. 6 Kosap

% 24:34: SalF 6.10-11

pusin atekiokoté fan mesen ewe king ika tolonglon
lenien ekewe milap. 7Pun a miirina &n eman epwe
urenuk, “Kopwe mot pekitd,” lap seni &n eman
epwe amotok fan me fan mesen eman aramas

tekia. ¢ ) ) _
8 Kosap miittir uwalong lon kapwiing mine me-

som a kiina. Pun met kopwe forilesopolan, lupwen
chon arum a pwaratd pwe ka mwal. 9 Kopwe afor
ngeni pusin chon arum won osukosuken lefilemi,
nge kosap pwdarawu mine a monomon ren eman.
10 Pun are ka pwéarawu, om saw me itengau esap
miuchiila, lupwen aramas ra rongorong pwe ka
pwérawu mine a monomon. 11 Eu kapas eman a
apasa lon fansoun fich a usun choék ekewe f6iin
ringo mi oleol usun kolt mi nom lon eu sepi seni
silifer. 12 Eu kapasen fon seni eman mi mirit
ngeni eman mi mochen atselinga a usun chok
efoch ring seni kolt ika usun eu fout seni kolt mi

fokun miirina. 13 Eman chon kin6 mi allikuliik
a akinamwei dtewe mi tini, usun chok koluk mi
patapat a akinamwei eman, lupwen a pwichikar

lon fansoun kinikin. 14 Eman mwén mi pwon
pwe epwe fangala och, nge esap fori, a usun chok
kuchu me asepwal, nge esap pwiing lt.

15 Eman samol a tongeni tup ren dn eman
mi tipepos kapas, nge kapas pwetete ra tongeni
ataela d&n eman U ngenikich. 16 Are ka kiina
choniin chunen, kopwe chdk in tikikiin mine a
tufich ngonuk, pun are ka kon mottla ren, kopwe
musdsinawu. 17 Kosap feila fdn chomong lon
imwen chon arum, pwe esap osukosuk redm o
oputok. 18 Eman aramas mi edni kapas chofana

% 25:7: Luk 14.8-10

usun chon arun a usun chok efoch nifotiifot, ika
efoch ketilas, ika efoch foiin esefich mi ken. 19 Ach
apilukilikiu eman aramas, esap allikilik lon fan-
soun osukosuk, a usun chok efoch ngi man ra
eni, ika efoch peche mi ter. 20 Eman aramas mi
kol ngeni eman mi weires letipan a usun chok
eman mi angei seni ufan lon fansoun patapat,
pwal usun eman mi uwalong salt lon eu kinas.
21 Are chon oputom a echik, kopwe amongot, nge
are a kaka, kopwe atiinii, 22 pun are ka fori iei
usun, sdw epwe kiiri usun ekkei a kiirikich, nge ewe
Samol mi Lapalap epwe ngonuk liwinin. = 23Usun
asepwalin efeng a atoto lit, ina usun luapas a atoto
wowongau. 24 An eman nom lepwokukun ungen
euimw amiirina senian epwe nom lon euimw ren
eman fefin mi lalapat. 25 Eu pworaus mi miirina
seni eu fanu toau a usun chok koluk mi patapat
ngeni eman mi kaka. 26 Eman chon pwiing mi
tipeeu ngeni eman aramasangau a usun chok eu
chontttu mi pwakak lon, ika eu puéchen koluk mi
limengau. 27 Esap 6ch om kopwe inlimi chomong
choniin chunen, esap pwal 6ch om kopwe pusin
kiitta watten itetidchum. 28 Eman aramas esap ton-
genipusin nemeniletipan a usun chok eu telinimw
mi tala esap wor tittin.

1 Sno esap Ochiti lon fansoun pwichikar, ika
plngln Ut esap Ochiti lon fansoun kinikin, iei usun
itetidch esap Ochiti eman chon tiparoch. 2 Usun

eman nichok ika eman ekiek ra akkas, iei usun
ekewe kapasen animamau repwe dassila senuk,

% 25:22: Rom 12.20

are kosap tipis. 3 Epwe wor efoch wichiwich
seni silin man mi ken fan iten eman oris, efoch
machd fan iten lon awen eman aas, pwal efoch

wokun wichiwich fan iten llkisOkiiriin ekewe
chon tiparoch. 4 Kosap pélieni eman chon

tiparoch lon fosun umwes, pwe kosap wewe ngeni
lon an tiparoch. 5 Nge kopwe péaliieni eman chon
tiparoch lon ukukin an tiparoch, pwe esap ekieki
pwe a tipachem. 6 Eman mi tinngeni eman chon
tiparoch eu pworaus a usun chok pwe a pusin
poki pechen o atolonga lon feiengau. 7 Eu fosun
mwiitun seni lon awen eman chon tiparoch a
usun chék eman mimaé pechen, esap wor lomotan.
8 Eman mi asamolu eman chon tiparoch a wewe
ngeni eman mi rieta efou fau ngeni an atlun.
9 Eman chon tiparoch mi eéni eu fosun mwiitun

a usun chok eman chon sakau a weires le uttawu
efoch foliin ird lon poiin. 10 Eman aramas mi

moni eman chon tiparoch 1ka eman chon sakau
pwe epwe angang ngeni a usun chok eman chon
likapich mi akinasa meinisin mi pwerela tintikiin.
11 Eman chon tiparoch mi liwiniti an f6f6riin
tiparoch a usun chok eman kolak mi enisefali

musan. ¢ 12 Ka kiina eman mwén mi ikeetd
pwe a tipachem? A wor watten apilikulik fan

iten eman chon tiparoch lap seni dtewe mi pusin
ikeetd. 13 Eman chon chipwang a apasa, “Mi wor
eman laion won ewe al, mi wor eman laion mi
rochongau won ekewe alelap.” 14 Usun eu asam
a kul won insesin, iei usun eman chon chipwang
a kul won an peet. 15 Mi wor aramas ra kon
chipwang, ra atolonga pOur lon eu sepien mongo,

% 26:11: 2.Pet2.22

ra mwo nge chipwang ar repwe uwalong ewe
mongo lon awer. 16 Eman chon chipwang a piisin
ikeetd pwe a tipachem lap seni fliman aramas mi
tongeni pdliieni kapas ais fan mirit. 17 Eman mi
fosolong lon eu anini, nge esap fan itan, a usun
chok eman mi fetal won al o turufi selingen eman
kolak. 18 Eman mi atupu chon arun, miirin a apasa
pwe a chok urumot, 19a usun chék eman mi fokun
umwes, a urumot won pisekin afeiengau. 20 Are
esap wor mwichun eu ekkei, ewe ekkei a kunula.
Nge are esap wor eman mi luapas, anini a tukttiu.
21Usun mooch a sarara me amwtlich a angetengeta
ekkei, iei usun eman mwén mi souanini a afiséta
fitikoko. 22 An eman chon luapas kapas ra usun
chok mongo mi anno, ra tolong leutun eman ara-
mas. 23 Kapasen tinaw mi motoutou me eu leluk
mi ngau ra usun chék motoutoun me misin likiin
eu sepi mi for seni pwil. 24 Eman mi oput aramas
a edni kapasen amichimich o amwdchu ekiekin
atuputup lon lelukan. 25 Lupwen a edni kapastch
ngonuk, kosap luki, pun lelukan a urela ren ekiek
mi anioput. 26 Inamwo ika an oput aramas a
pwoliila ren an kapas atuputup, nge an fo6for mi
ngau epwe pwadla lein aramas meinisin. 27 Eman
mi tuw eu pwang epwe pusin turutiu lon. Nge
eman mi amwokutukutu efou fau, ewe fau epwe
pusin sOklniti. 28 Eman mi edni kapas chofana a
oput chokewe a ariaféuiiir, nge kapas motoutou ra
chok afisatd feiengau.

27

1Kosap sikesik usun lesor, pun kosap silei mine

ewe rian epwe atoto. * 2 A 6ch eman epwe mware-
ituk, ika eman chon ekis, nge sap piisin en. 3 Efou
fau a chou, pwal pi, nge ach osukosuk ren eman
chon tiparoch a chou seni ekewe ruu mettoch.
4Song a fokun ngau, nge lingeringer a usun chok
eu noter. Nge lolowo a fokun afeiengau seniir.
> A murina om kopwe apwiingii eman le pwépwaéla
lap seni om kopwe tongei eman, nge kosap pwari
ngeni. 6 Atongeom a ekieki om feidch, inamwo
are a akinasok. Nge an chon oputom mitiruk esap
let. 7Eman mi fokun mét a oput chénilin chunen,
nge mongod mi kipwin a anné me ren eman mi

echik. 8 Eman aramas mi towu seni lenian a usun
eman machang mi si seni fasan. 9 Noppuk me

l6pokus ra apwapwai leluken aramas, nge osuko-
suk a atai kinamwen aramas. 10 Kosap likitala
chiechiom me chiechien semelapom, nge kosap
feila lon imwen pwilim lon ranin om feiengau.
Eman chon arum mi kan ngonuk a tongeni alisuk,
lap seni eman pwilim mitoau senuk. 11 Nei, kopwe
tipachem o apwapwai lelukei, pwe tipwe tongeni
paliieni dtewe mi aitengauaei. 12 Eman aramas
mi mirit a kiina ewe feiengau mi feito o opola,
nge ekewe chon wewemang ra chok feilong lon
o feiengau. 13 Kopwe angei iifen dtewe mi pwon
pwe epwe mOndtiu &n eman wasola liwinimang o
amwochi pwe asisilen an pwon ngeni eman chon
ekis. 14 Eman mi &ldlei chon arun fan letidmong
pwe epwe feioch lupwen an pwatéa lesosorusich a
usun chok pwe a otteki. 15> Eman fefin mi lalapat
a usun chok chiin Gt mi ping fochofoch lupwen

% 27:1: Jas 4.13-16

fansoun réningau. 16 Om kopwe atikitiu dn nem-
inewe lal a usun chdk om kopwe atikdtiu asepwal,
ika om kopwe kumwuchuw noppuk lon poum.
17 Mécha a akeni méchg, iei usun eman aramas a
tongeni aOdchiielapwal eman. 18 Eman mi timwiini
efoch ira fiik epwe mongo seni uan, nge eman
chon angang mi timwlni an samol epwe kiina
itetioch. 19 Ngiinlien won mesom me lon koluk
a nOnndfengen me won mesom, iei usun leluken
eman aramas a pwadrala usun piusin i. 20 Ewe
lenien sotup me ewe leni mi alolol resap fokun
menemendch, pwal ina usun aramas resap men-
emendch. 21 Usun silifer me kolt a pwé 6chtin lon
ewe lenien ketel, iei usun a pwa lapalapen eman
aramas, lupwen eman a mwareiti. 22 Are kopwe
wichi eman mi tiparoch tori a arap ngeni mala, iei
mwo nge an tiparoch esap towu seni.

23 Kopwe mamasadchll o tiimwiiniibchli noum
pwiin sip me kow, 24 pun wou esap nonom tori
feilfeilachok. Pwal ekewe mwi resap nonomola
tori ekewe tdppin aramas meinisin. 25 Are ewe
fetil a itela, a pwal pwikita fetil mi {6, are ekewe
fetilipwas mi nom won ekewe chukuchukutéa ra
ioifengen, 26 miirin epwe wor 1il6tllen sip fan iten
ufom, epwe pwal wor moni seni ekewe kuuch
fan iten om kopwe moni eu fant, 27 epwe pwal

naf milik seni ekewe kuuch féan iten tintimemi me
chon leimwom, pwal fan iten inlimen noum chon

angang fefin.

28

Ekewe aramasangau me ekewe chon pwting

28.1-29.27

1 Ekewe aramasangau ra si, lupwen esap wor
eman a tapweriir, nge ekewe chon pwiing ra
pwora usun eman laion. 2 Are chon eu mwi
ra tipis, epwe wor siwilikisin nour sounemenem.
Nge eu mwl epwe nukichar o0 nonomotam, are
mi wor aramas mi mirit o tipachem ra nemenem
lon. 3 Eman aramas mi wor manan, a ariafouu
ekewe chon mwelele, a usun chok eu Ut mi
puinglichou, a atai uén ird. 4 Chokewe mi aleasolap
ngeni ekewe allikk ra mwareiti ekewe aramasan-
gau, nge chokewe mi aleasochisi ekewe alliik
ra U ngeniir. 5 Aramas mi ngau resap weweiti
pwiing, nge chokewe mi niuokusiti ewe Samol
mi Lapalap ra unusen weweiti. ¢ Eman chon
woOungau mi wenechar a mirina seni eman chon
woOlmong mi manau rikirik. 7Eman mi aleasochisi
ekewe alliik i eman nau mi tipachem, nge eman
mi chiechi ngeni chon mongémong a aitengaua
saman. 8 Eman mi awattela wolin ren an angei
manauan me winnan, a ionifengeni woiin fan iten
dtewe mi kirikiroch ngeni chon wotlingau. 9 Are
eman esap aleasochisi ekewe alliik, Kot epwe oput
an iotek. 19 Eman mi emweningaua ekewe chon
wenechar ngeni mine a ngau epwe turulong lon
ewe pwang a pusin tuw, nge chokewe esap wor
ar tipis repwe angei feioch. 11 Eman aramas
mi pisekisek a pusin ikeetd pwe a tipachem, nge
eman chon wolngau mi mirit a silei pwe ewe
chon pisekisek esap iei usun. 12 Lupwen ekewe
chon pwiing ra nemenem, a lapalap dn ekewe
aramas pwapwa, nge lupwen ekewe aramasan-

gau ra nemenem, aramas ra opola. 13 Eman
aramas mi aopala an tipis esap fefeitd lon man-
auan, nge eman mi pwarata o likitala, Kot epwe
Umo6imoch ngeni. 14 Feidchlin eman aramas mi
niuokusiti ewe Samol mi Lapalap fansoun mein-
isin, nge dtewe mi Ul6forea lelukan epwe tolong
lon feiengau. 15 Eman sounemenem mi ngau
mi nemeni chon wolngau a usun chdk eman
laion mi woruwo0r, ika eman pear mi cheri lia-
pan. 16 Eman sounemenem mi ngau esap wor an
mirit a ariafoiii aramas, nge atewe mi oput an
epwe angel winnan fan pwiingingau epwe man-
auatam. 17 Eman aramas mi nimanauei eman,
1 epwe susufeil tori rdnin an mala. Esap wor
eman epwe alisi. 18 Eman mi wenechar esap
tolong lon feiengau, nge eman mi manau rikirik
epwe tolong lon feiengau. 19 Eman mi angang
won faniian epwe wor chomong anan mongo, nge
eman mi fori sokopaten angang mi lomotongau
epwe watte an woOlngau. 20 Eman aramas mi
allikulik epwe wor an feioch mi somwola, nge
eman mi amittiri an epwe pisekisek epwe kiina
apwlng. 21 Esap mirina ach sipwe lifilifil ara-
mas, nge fan iten essat pilawa eman aramas a
tongeni fori mine esepwiing. 22 Eman aramas mi
tipemong a mochen miittir kiina pisekisek, nge
esap silei pwe wotlingau epwe tori. 22 Eman aramas
epwe kilisou ngeni ewe mi apwingl, lap seni
ewe mi eédni kapas amichimich ngeni. 24 Eman

mi soldni mettoch seni saman ika inan o ekieki
pwe esap tipis, i a wewe ngeni eman chon sola.

25 Eman aramas mi tipemong a afisata fitikoko,
nge eman mi apilukuliki ewe Samol mi Lapalap

epwe wolimongola. 26 Eman mi piisin apilikilikd,
i eman chon tiparoch, nge eman mi apwonteté
an ekewe chon tipachem 0lr0iur epwe manau.
27Eman mi fang ngeni ekewe chon wotlingau esap
osupwang, nge eman mi amona mesan seniir,
aramas repwe chok otteki. 28 Lupwen ekewe
aramasangau ra nemenem, aramas ra opola, nge

lupwen ra tur seni wiser, ekewe chon pwiing ra
nemenem.

29

1 Eman mi angei apwiing fan chomong, nge
a chok tipeforea, epwe miittir fisikai an feien-
gau, nge esap chiien chikarsefdl. 2 Lupwen
ekewe chon pwing ra nemenem, ekewe aramas
ra mwdanek, nge lupwen ekewe aramasangau ra
nemenem, ekewe aramas ra ngingi. 3 Eman
mi alcheani tipachem a apwapwai saman, nge
eman mi chiechi ngeni fefin mi amémo inisir
fén iten lisowu a fangesoroula wolin. 4 Eman
king a anukiichara mwiin ren an eani pwing, nge
atewe mi angei lifangen amichimich epwe ataela.
5> Eman aramas mi edni kapas amichimich ngeni
chon arun a ameresala eu cheew fan iten pisin
pechen. 6 Eman aramas mi ngau a fif lon piisin an
tipis, nge eman aramas mi pwing a kol o mwének.
7 Eman chon pwiing a ekieki met ekewe chon
mwelele repwe eédni pwiing ren, nge eman ara-
masangau esap ekieki usun ei. 8 Chon turunufas
ra afitikokoi chon eu telinimw, nge aramas mi
tipachem ra akinamwela song. ° Are eman ara-
mas mi tipachem a anini ngeni eman mi tiparoch,
ewe mi tiparoch a chok song ika takir, nge esap

wor kinamwe. 10 Aramas mi mochen niela ara-
mas ra oput eman esap wor an tipis o kiitta met

repwe niela ekewe chon pwiing ren. 11 Eman ara-
mas mi tiparoch a fokun songokai, nge eman ara-
mas mi tipachem a engila fdn mosonoson. 12 Are
eman sounemenem a auseling ngeni pworaus mi
mwal, ndin kewe noiuwis meinisin repwe ara-
masangau. 13Eman aramas mi wolingau me eman
mi ariafoil aramas ra wewefengen lon ei la-
palap: Ewe Samol mi Lapalap a aneneloi meser
me ruoman pwe repwe kiina mwer. 14 Are eman
king a edni kapwiing ngeni ekewe chon wotlingau
fan wenechar, an nemenem epwe niiktichar fan-
soun meinisin. 15 Efoch wok me kapasen fon ra
atoto tipachem, nge eman semirit, esap wor eman
a apwiingli, epwe atoto sdw won inan. 16 Lupwen
ekewe aramasangau ra nemenem, tipis a la-
palapala, nge ekewe chon pwiing repwe nenen-
geni usun ar turutiu. 17 Kopwe apwliingli noum,
pwe i epwe akinamweek, epwe pwal apwapwai
lelukom. 18 Anaie esap wor kapasen osuni ie,

ekewe aramas ra chok forfetalei mine ra mochen.
Nge feiochliin eman aramas mi aleasochisi &n Kot

kewe alliik. 19 Kosap tongeni apwiingii eman chon
angang ren kapas chok, puninamwo ika a weweiti
om kapas, nge esap mochen aleasochisi. 20 Ka

fen kiina eman aramas mi miittir le fos? Ka ton-
geni apilukiliki eman chon tiparoch lap seni ena

sokun aramas. 21 Eman mi nétiwechen ngeni n6iin
chon angang seni lektkiintn, lon eu rdn ewe chon
angang epwe wolni woln. 22 Eman aramas mi
nisosong a afisata fitikoko, nge eman mi songokai
a tolong lon chomong tipis. 23 Eman aramas

mi lamalamtekia epwe kiina tekison, nge eman
aramas mi tekison epwe kiina itetioch. 24 Eman
aramas mi chondni eman chon sold a oput pusin
manauan. Epwe kiina liwiningau, are a pwarata
mine a let lon kapwiing. Nge are esap pwarata,
Kot epwe anlimamaua. 25 Om niuokusiti aramas, iei
eu sar fan itom, nge are ka apilukuilikiu ewe Samol
mi Lapalap, kosap feiengau. 26 Chomong aramas
ra kiitta chenir me ren eman sounemenem, nge
ewe Samol mi Lapalap echok a edni pwiing ngeni
aramas. 27 Ekewe chon pwiing ra oput ekewe
aramasangau, nge ekewe aramasangau ra oput
ekewe chon pwiing.

30

Mine Akur a nenengeni
30.1-33
1Tkkei ekewe kapas dn Akur ndiin Jake we mwén
3 seni Masa:
Ua aweiresieli, ai Kot, tia aweiresiei,
nge iel lla aiengau.
2 Ellet, ngang eman mi fokun tiparoch lap seni
aramas meinisin,
esap wor rei dn eman aramas mirit.
3 Usap kaio tipachem,
esap pwal wor ai silei usun Ewe mi Unusen Pin.
410 a feitd lang o liwinsefélitiu?
I6 a tongeni kumwuchufengeni asepwal?
16 a tongeni Ufatd ekewe koluk lon echd uf?
10 a foratd kidnnin fantifan meinisin?
Ifa itan? Nge ifa iten n0lin we mwédn? Kopwe
Ureniei are ka silei!

5 An Kot kewe kapas meinisin ra let. I a usun
chok eu tittin maun fan iten chokewe mi op ren.
6 Kosap apacha och ngeni an kewe kapas, pwe
esap apwunguk, nge epwe pwa pwe en eman chon

chofana. L
7 Ai Kot, ruu mettoch la tiingor senuk, kosap

amwochliir seniei mwen ai tipwe mala: 8 Kopwe
alisiei pwe Usap edni kapas atuputup me kapas
chofana. Kosap mwiit ngeniei ai lipwe wotingau
ika woumong, nge kopwe chok ngeniei enei mongo
iteiten rdn. 9 Pun are Upwe fokun motiila, Upwe
tongeni amamadsinuk 0 apasa, “I0 na ewe Samol
mi Lapalap?” Nge ika tipwe wOungau, Uipwe S0ld o
atoto itengau won iten ai Kot.

10 Kosap aturumwadli eman chon angang ngeni
an samol, pun epwe ottekiik, nge en kopwe angei

liwinin om we f6for. .
11 Mi wor aramas ra otteki semer, resap pwal

kilisou ngeni iner. 12 Mi wor aramas ra ekieki pwe
ra pusin limoch, nge ra fokun limengau. 13 Mi wor
aramas ra chok fetaldsengeseng, won meser a pwa
pwe ra lamalamtekia. 14 Mi wor aramas ra chok
ariafoul ekewe chon wolngau me chon mwelele
lein ekewe aramas, pwe repwe pisekisekila ren.
Eilapalap ra fori pwe repwe manau seni.

15 Och sokun pweechar mi inlimi cha a wor
ruoman noln fopwil. Ir me ruoman ra kokko,
“Ngeniei, ngeniei.” Mi wor riani mettoch resap
fokun tongeni menemendch:

16 Ewe lenien sotup,

eman fefin mi rit,

fani esap menemendch ren plingiin Ut,

pwal ekkei esap tongeni uikitiu le kiiri mettoch.

17Eman mi urumwotei saman o aleasolap ngeni
inan, ekewe dnga repwe alusawu folin mesan, nge
ekewe machangiter wolcher repwe ochei fitukan.

18 Rllanii mettoch ra kon amwarar ngeniei, pwe
Usap tongeni weweitiir:
19Usun &n eman ikel dkkds fan ldng,
usun dn eman serepenit t6 won eu achau,
usun an efoch sip sai won mataulap,
pwal usun lapalapen é&n eman aliial tongei eman

fopwul.

20 Tei usun fofortin eman fefin mi kirikiringau
ngeni pwillan: A lisowu ngeni pwal eman, a tiitu
o apasa, “Usap fori och mi ngau.”

21 Mi wor riani mettoch faniifan esap pwak
ngeni:

22 Eman amanau mi tolong lon wisen king,

eman chon tiparoch a wor anan mongo pwe a
tongeni mot,

23 eman fefin esap wor eman a tongei, nge a
pwipwild,

pwal eman chon angang fefin mi siwili an samol
fefin lon wisan.

24 Mi wor rianii mwichen man won faniifan ra
men kikiin, nge ra fokun tipachem'

25 Ekewe molus, ir eu mwich mi apwangapwang,
ngeraamoldta ener mongo lon fansounras.

26 Ekewe man iter pdcher, ir eu mwich esap
pochokil, nge ra fori lenier lon ekewe
achau.

27Ekewe lifichimas esap wor ar king, nge ir mein-
isin ra fetal lon tettelir.

28 Ekewe litopach, ka tongeni amwochl eman lon
poum, nge ra nom lon imwen ekewe Kking.

29 Mi V%Iotr 1f('jman monlmanau mi Uwenewen lon ar
etal:

30 Eman laion mi pdchokiil seni lein ekewe man-
mwacho meinisin,

esap tongeni niuokusiti eman,

31 s4sdn eman atemwdanin chuko, eman atemwdénin
kuuch,

me eman Kking, lupwen a fetal mwen noun
mwichen sounfiu.

32 Are ka tiparoch ren om piusin atekiokotd,
ika ka ekiekietd mine a ngau, kopwe fanafanala.
33 Pun are ka wichiki milik, epwe fisitd pwoto,
are ka afonti pwotlin eman, epwe cha, nge are ka
afisata song, epwe wor fitikoko.

31

Kapasen fon ftin iten eman king

31.1-9

1 Tkkei ekewe kapas dn Lemuel ewe kingen
Masa, inan a aiti ngeni: 2 En nei it mi
achengicheng, en péalien ai iotek, met Upwe eani
kapasngonuk? 3Kosap fangala om pochokil ngeni
fefin, kosap pwal fangala om moni ngeni ekewe
fefin mi afeiengaua ekewe king. 4 En Lemuel,
kopwe rongorong: Esap Ochiti ekewe king pwe
repwe Un wain, esap Ochiti ekewe sounemenem
pwe repwe moneiti sakau. > Pun are ra iin, repwe
manlikala mine a fen pwingila pwe allik o
atokala an chokewe meinisin mi riaf6t pwing.
6 Wain me sakau a fan iten chokewe mi feil ngeni
mala, fan iten chokewe mi nom lon riafoi watte.
7Repwe iin 0 manliikala ar wotlingau me ar riafou.
8 Kopwe kapas fan iten chokewe resap tongeni

kapas fén pusin iter, pwal fan iten dn chokewe mi
mwelele pwiing. 9 Kopwe kapas o edni kapwiing
fan pwiing, kopwe peni dn ekewe chon wotlingau
me chon mwelele pwiing.

Kapasen mwareiti eman fefin
31.10-31
10 A men weires &n eman epwe kiina eman fefin
mi lipwékdch! Neminewe a kon atichea seni fau
alichea. 11 Pwiillilan we a anomu an apiltkiliik
won, esap fokun wor an wolingau. 12 Lon unusen

ranin manauan neminewe a fori fofor mi miirina
ngeni pwiilian, nge esap ariaf6tii. 13 A achocho

le angang ren poln o fori mangaku seni uldtilen
sip, pwal seni ewe ird itan flaks. 14 A uwato mongo
seni toau usun chok ekewe sip wan chon amomo
ra fori. 15 A pwéatd linmweerdn 0 amoldtd mongo
fan iten chon leimwan, a pwal aanganga noun
kewe chon angang fefin. 16 A kiina eu méalamal
0 moni. A fotuki eu tanipin wain ren mine a
angei seni an angang. 17 A achocho le angang, a
pOchokil o fori sokopaten angang. 18 A mefi pwe
meinisin mine a fori a lomot. A fori an angang
tori lepwin. 19 A pisin fori an terech o tiiriini
ufan. 20 A kichioch ngeni ekewe chon wotiingau o
lifang ngeni ekewe chon mwelele. 21 Esap Otirek
fan iten chon leimwan, lupwen sno a pungiitiu,
pun ir meinisin ra ufouf uf mi malil. 22 A pisin
fori an pilangket, a ufouf Gf seni mangaku mi
pwechepwech me parapar. 23 Pwiiliian we a silme
ren aramasen ewe telinimw, i eman lein ekewe

souakomwen ewe fant. 24 Neminewe a tei Uf seni
mangaku mi pwechepwech, a pwal fori pelit o

amomo ngeni ekewe chon amomao. 25 A pochokiil o
itefotula, esap niuokusiti ewe fansoun epwe feito.
26 A eani kapasen tipachem, mine a aiti ngeni

aramas a fis fan kirikirdch. 27 A timwiintiiochi an-
gangen chon leimwan, esap mong6 anan mongo

fan chipwang. 28 Noiin kana ra pwaraté ar kilisou
ngeni, pwal pwiiliian a ingemwareiti, 29“Chomong
fefin ra fori mine a fokun mirina, nge en ka fori

mine a murina seniir meinisin.” 30 Liewokekei
mwakel chok, pwal lioch pon chok. Nge eman fefin

mi niuokusiti ewe Samol mi Lapalap, iei i sipwe
mwareiti. 31 Oupwe ngeni neminewe liwinin an
angang. A fich ngeni pwe aramas meinisin repwe
meniniti.

